
Ds. Schalk Strauss

REDAKSIONEEL

Jy stry nie met 'n skaal nie!

Daar is min dinge in die lewe so eerlik soos ’n skaal. Ons ken daardie ervaring. Ons weet hoe dit voel om vir’n

paar oomblikke te huiwer voordat jy jouself sover kry om op die skaal te klim. Vir ’n breukdeel van 'n sekonde

maal daar allerhande gedagtes deur jou kop: Sé nou ek is swaarder as toe ek my laas geweeg het? Sé nou die

skaal en die spieél se getuienis stem ooreen - dit is immers twee getuies? Uiteindelik kan jy nie langer uitstel

nie. Jou 0é is vasgenael op die wieletjie wat voel asof dit nooit gaan ophou draai nie, of op die voortsnellende

digitale syfers wat net nie ophou tel nie. Wanneer die bewende wysvinger of trillende digitale syfers tot rus

kom, word die uitspraak gelewer. Dit is koud en klinies en ... finaal.

m die een of ander rede voel 'n mens na so 'n skaal-

ervaring dat jy ook jou 0é moet laat toets, want jy
kan nie glo wat jy sien nie! Jy wil egter nie die stryd so
maklik gewonne gee nie. Jy klim af en maak seker daar
is nie iets aan jou lyf wat dalk die lesing kan beinvloed
nie. As dit 'n digitale skaal is, skakel jy dit sommer af
en weer aan — net om seker te maak sy kop is nie deur-
mekaar nie. Nadat jy dit alles gedoen het, klim jy met
groot versigtigheid weer 'n keer op. Jy maak seker jy staan
mooi in die middel. Jy maak jou oé stadig oop en hoop
vir 'n ander lesing as die vorige een, maar helaas. Selfs
jou buurvrou se skaal wat jy uit desperaatheid gaan leen
het in die hoop om 'n ander lesing te kry, sé dieselfde!
Stadig maar seker dring die besef tot jou deur: Dit maak
nie saak hoe kwaad of ongelukkig ek oor die lesing is, of
hoeveel keer ek myself oor weeg nie - dit gaan nie die
lesing verander nie. Jy stry nie met 'n skaal nie!

Mense se reaksie op die Bybel as waarheidsbron, is baie
dieselfde as hul reaksie op die lesing van 'n skaal. Hulle
hou nie altyd van wat hulle lees nie, want dit bevestig
nie hul verwagtings nie. Hulle raak kwaad oor wat hulle
lees en bevraagteken die korrektheid daarvan, omdat
dit nie inpas by hul eie of die samelewing se persepsie
van die waarheid nie. Wanneer mense agterkom dat die
“lesing” van die Bybel dieselfde bly, is die enigste taktiek
wat oorbly, om die geloofwaardigheid daarvan onder
verdenking te plaas.

In die tyd waarin ons leef, is die hartseer werklikheid dat
baie minder mense die gesaghebbendheid van 'n skaal in
twyfel trek, maar dat hulle dit sonder om twee maal te

dink, met die Bybel doen. Baie redeneer dat die waarheid
wat deur 'n skaal weergegee word, meer objektief is as
dit wat in die Bybel staan. 'n Skaal is immers volgens 'n
sekere standaard gekalibreer, terwyl die Bybel die produk
van mense en hul nadenke oor God is, redeneer hulle.
Anders as ’'n skaal, kan die Bybel nie vertrou word om
waarheid objektief weer te gee nie. Die vraag is egter of
hierdie aanname korrek is? Is die Bybel dan swakker
“gekalibreer” as 'n skaal?

In hierdie uitgawe val die klem op die Bybel as kanon.
Die woord “kanon” is afkomstig van die Hebreeuse en
Griekse woord wat met “maatstok” of “maatstaf” vertaal
kan word. Dit verwys na 'n stok of stukkie riet wat in die
Bybelse tyd as meetinstrument gebruik is. Wanneer ons
na die Bybel as “kanon” verwys, dan bedoel ons daarmee
dat dit die maatstaf vir ons lewens is. Die 66 boeke van
die Bybel is ons bron van waarheid waaraan ons alles in
die lewe meet. Die rede vir hierdie geloofwaardigheid, &
daarin dat die Bybel nie die produk van menslike vernuf
of nadenke oor God is nie, maar dat die hele Skrif deur
God ingegee is (vgl. 2 Tim. 3:16).

Daarom skryf Paulus verder in 2 Timdtheiis
3:16 dat hierdie Skrif nuttig is tot lering, tot
weerlegging, tot teregwysing, tot onderwysing
in die geregtigheid.

Vanuit die artikels in hierdie uitgawe word dit duidelik
dat die Bybel die mees gekalibreerde meetinstrument

is wat bestaan, omdat die waarheid wat daarin vervat
is, van Goddelike oorsprong is en daarom Goddelike
gesag het. Die klem val op die unieke aard van die Skrif
en in die besonder hoe God sy Woord deur eeue heen
op skrif laat stel het. Anders as wat baie voorgee, was
dit nie die kerk of een of ander Romeinse keiser wat oor
die gesaghebbendheid van die Bybel besluit het nie. Die
Skrif getuig self dat dit gesaghebbend is, sodat die kerk
uiteindelik deur die Gees tot die belydenis gebring is
dat die 66 boeke van die Ou en die Nuwe Testament,
kanonieke boeke is waarteen niks gesé kan word nie
(vgl. NGB art. 4 en 5).

Die “kalibrasie” van die Bybel is dus nie die
probleem nie. Dit is 'n betroubare maatstaf,
want dit is van Goddelike oorsprong. Dit is 'n
weegskaal waarop ons almal geweeg en uitein-
delik te lig bevind word (vgl. Dan. 5:27). Die
skaal is ongelukkig reg en ... jy stry nie met ’n
skaal nie!

Ons probleem is dat ons nie weet hoe om hierdie “ano-
reksiese toestand” van ons te hanteer sodat die skaal
in ons guns kan swaai nie. Daarom is baie mense se
enigste oplossing om eerder na ander gesagsbronne te
soek wat hulle voorveronderstellings kan bevestig en
hul sondige gewoontes kan sanksioneer. Die vraag is
egter of daar nie n beter manier is om ons ongemak of

ongemotiveerde vrees met die “lesing” van die skaal te
hanteer nie?

Anders as 'n gewone skaal wat 'n koue, kliniese antwoord
sonder enige oplossing vir 'n mens se gewigsprobleem
gee, openbaar die weegskaal van die Skrif nie net ons
gewigsprobleem nie. Dit gee ook die oplossing daarvoor.
Die antwoord vir ons ongemak is nie om die gesag van
die Skrif uit te daag deur daarteen in opstand te kom nie.
Dit gaan nie die lesing verander nie. Die oplossing is om
Hom te vind van wie die Woord getuig, wat gestuur is
om die skaal in ons guns te laat swaai. Jesus Christus is
gestuur om die plek van sy uitverkore kinders in te neem.
Wanneer die Vader die weegskaal uithaal, is Christus
die Een wat namens ons daarop klim en sy gewig word
agter dns name geskryf wanneer ons in Hom glo. Hy is
immers ons geregtigheid (vgl. 1 Kor. 1:30).

Hy is sonde vir ons gemaak, sodat ons kan word
geregtigheid van God in Hom (2 Kor. 5:21).

Wie in Jesus Christus is, raak dus nie meer ontsteld oor
die lesing van die skaal nie. Inteendeel. Daar is 'n nuwe
opgewondenheid om jou gereeld op hierdie skaal te weeg
en te sien hoe die lesing verander. Die Gees van God is
immers aan die werk in elkeen van God se kinders. Hy
lei ons aan die hand van die Skrif om al meer in vorm te
kom sodat ons uiteindelik die perfekte gewig sal wees.@

@ ONTVANG DIE WOORD

Ds. Thys Burger"

Skriflesing: 2 Petrus 1:16-21

eurtkrag is iets wat Suid-Afrikaners maar al te goed

leer ken het. Almal maak planne om die donker te
verdryf wanneer die krag afgaan. Iets hiervan vind ons
in vers 19, waar die Woord vergelyk word met 'n lamp
wat in 'n donker kamer skyn. Die Woord van die Here,
die Bybel, is die lig wat vir ons wys hoe om uit die duis-
ternis te kom en in die Lig te lewe. Hierdie Lig sal ons
nie in die steek laat nie. Dit is absoluut betroubaar!

Laat jou deur die Woord lei

In vers 19 leer ons dat die kerk van die Here die Woord
het, die profetiese woord, wat deur God self ingegee is.
Aanvanklik het dit op die Ou Testamentiese profesieé
gedui, maar later is die hele Ou Testament daarmee be-
doel. In hierdie gedeelte, saam met die getuienis van die
apostels, dui dit op die geheel van die Woord in soverre
dit destyds neergeskryf was. Vir ons sou dit dus vandag
dui op die hele Bybel, maar dit dui veral — so weet ons
uit die konteks — op die profesie oor die wederkoms van
Jesus Christus.

Ons moet vashou aan die Woord, veral in tye
van vervolging en dwaalleer. Die Woord is vir
ons soos 'n lamp wat in 'n donker kamer skyn.
Dit laat jou eerstens die pad van redding, Jesus
Christus, vind. Wanneer die lig s6 vir jou opge-
gaan het, is die Woord tweedens ook die lig wat
in die donker wéreld waarin ons leef, vir ons die
pad aandui, veral wanneer mense met dwaalleer
kom. Dan is dit belangrik om die lig van die héle
Woord van God te volg.

In sulke tye moet ons ook uitsien na die wederkoms van
Jesus Christus. Dit word in die Ou Testament beskryf as

4 DIE BOODSKAPPER

Die Bybel is die Woord van God

die opgaan, of verskyning van die blink Morester (vgl.
Num. 24:17; Openb. 22:16). Die morester is die planeet
Venus wat op sy helderste skyn net voor die son opkom.
So is Jesus Christus die Lig wat met sy wederkoms ver-
skyn wanneer die nag van hierdie sondige wéreld wyk.
Dan sal ons vir altyd in die Lig wees, in die teenwoor-
digheid van God. Totdat Hy weer kom, moet jy jou deur
die Woord laat lei.

Laat die Woord jou lei om die Woord te verstaan
Met die profetiese woord wat baie vas is (v. 20), moet
jy baie versigtig omgaan. Die Bybel moet baie versigtig
hanteer word, want Satan ken ook die Bybel. Hy het al
met die versoeking van die Here Jesus probeer om Hom
tot sonde te verlei deur die Woord buite konteks aan te
haal. Die Here Jesus het ons geleer hoe om sodanige
misbruik van die Woord te hanteer. Hy het Satan s6
geantwoord: Daar is 66k geskrywe ... (Mt. 4:7).

Vandag nog is die misbruik en verdraaiing van die
Woord Satan se gunstelingtruuk om ons te laat struikel.
Ons kan nie sekere tekste buite verband aanhaal en dit
dan aanmekaar ryg (soos vleisies aan 'n sosatie) om n
sekere saak te bewys of 'n sekere lering te regverdig nie.
Ons durf nie die Woord misbruik deur dit s6 uit te 1é
of te verklaar, dat dit ons pas nie. Elke gelowige wat die
Woord lees en dit onder leiding van die Heilige Gees
bestudeer, moet die reformatoriese beginsel van “Skrif
verklaar Skrif” voor o0& hou.

Die meeste dwaalleer gebeur wanneer die konteks van 'n
Bybelteks nie in ag geneem word nie. Om dit te verhoed,
moet jy die res van die paragraaf of hoofstuk voor of na
die Skrifgedeelte bestudeer. Soms moet jy egter ook na




die ander boeke van die Bybel gaan om volledig te ver-
staan. Augustinus het gesé dat die Nuwe Testament in
die Ou Testament verborge is en die Ou Testament in
die Nuwe Testament geopenbaar is. Skrif verklaar dus
Skrif. Die Woord van God het absolute gesag en nie ons
eiesinnige verstaan daarvan nie. Laat die (res van die)
Woord jou lei om die Woord te verstaan.

Die Woord is G6d se Woord!

Die oorsprong van die profetiese woord is nie te vinde
in die wil van 'n mens nie, lees ons in vers 21. Dit is deur
die Heilige Gees voortgebring. Dit word hier verduidelik
deur te sé dat die Gees die Bybelskrywers “gedrywe” het.
'n Seilskip beweeg oor die see wanneer die wind in die
seile waai en die skip oor die water drywe. Op dieselfde
wyse het die Gees mense aangedrywe om te skryf en is
sy Woord voortgebring. Onder leiding van die Gees het
elke woord daarvan ontstaan, weliswaar deur die hand
en in die taal en styl van elke skrywer, maar steeds onder
leiding van die Gees.

Geen mens kan dus enige iets skryf of sé wat dieselfde
gesag as die Woord dra nie. Met ander woorde, as iemand
iets oor die Bybel skryf of leer wat in die res van die
Skrif weerspreek word, is dit vals. Die Heilige Skrif, die
profesie waarvan hier gepraat word, is gesaghebbend
en alle ander geskrifte of uitlegte moet daaraan getoets
word. God se Woord rig elke hoek en draai van ons lewe
en elke saak of standpunt moet getoets en aan die gesag
van die Woord onderwerp word.

BESTEK VAN BYBELKENNISEKSAMEN 2022
Graad |

Ou Testament

Nuwe Testament

Graad 4 Exodus 1-3 (20) Matthéus 13:1-52, 18:15-35, 20:1-16 (20) Les 1-9 (10)
Graad 5 Exodus 4-6 (20) Matthéis 21:28-46, 24:45-25:46 (20) Les 1-9 (10)
Graad 6 | Exodus 7-9 (20) e s a1 gy o 102537 T3 s 1.0 110)
Graad 7 Exodus 10-13 (35) Lukas 15:1-16:13, 19-31, 18:1-14 (35) Les 1-9 (30)
Graad 8 Josua 1-4 (35) Lukas 1-2 (35) Les 1-9 (30)
Graad 9 Josua 5-7 (35) Lukas 4-5 (35) Les 1-9 (30)
Graad 10 | Josua 8-10 (35) Lukas 22-23 (35) Les 1-9 (30)
Graad 11 Josua 11, 23-24 (35) | Lukas 24, Johannes 20-21 (35) Les 1-9 (30)
Belydend Rigters 1-4 (35) Handelinge 9-10 (35) HK v/a 24-49 (30)

Feitlik geen dwaalleraar verwerp openlik die
Bybel nie. Dwaalleraars sé graag: “Ek doen
net wat die Bybel sé. Ek is 'n ‘navorser’; ek is 'n
‘Bybelstudent””

Dit is eers wanneer hulle uit die Bybel verkeerd bewys
word, dat hulle hul ware kleure wys deur Skrifgedeeltes
wat hulle nie pas nie, te vermy of aan die hand van hul
verklaring, uit die Skrif verwyder. Dit is baie gevaarlik
om selektief met die Bybel om te gaan, want as jy net
sekere dele uitsoek wat jou pas, skep jy vir jouself 'n vals
beeld van God en dien jy eintlik 'n afgod. Eiesinnigheid
is n sonde van afgodery, sé die Woord (vgl. 2 Sam. 15:23).
Die Woord waarsku ons om op te pas om in die gehoor
gestreel te wil word. Wees dus versigtig hoe jy die Woord
gebruik. Die Woord is Géd se Woord!

Slot

Die Woord is die lig op ons pad: lig tot redding; lig op
die pad van die wederkoms. Laat jou lei deur die Woord,
ook in jou verstaan van sekere gedeeltes in die Woord.
Die Woord, die Bybel, is G6d se Woord. Oppas dus hoe
jy dit gebruik. Geen profesie van die Skrif is 'n saak van
eie uitlegging nie. Bestudeer God se Woord, leer uit God
se Woord, leef uit God se Woord, onderwerp jou aan die
gesag van God se Woord en lewe in die lig van God se
Woord, totdat die lewende Woord, die blink Morester,
weer kom en ons vir ewig in God se lig sal wees.@

1 Leraar by die AP Kerk Viljoenskroon.

Handboek

Vir die vraestelle: Teken aan by www.apk.co.za > “Algemene admin” > Bybelkenniseksamen 2022.

. Riaan Joubert!

Die uniekheid van die Bybel

Waarom is die Bybel 'n wonder?

Wanneer 'n mens die Bybel in die hand hou, lyk dit op die oog af soos enige ander boek. Dit is op papier gedruk

met 'n buiteblad, inhoudsopgawe, verskillende afdelings en verskillende hoofstukke. Aan die uiterlike van die

Bybel is daar weinig wat besonders of heilig voorkom. Dit kan brand, skeur en vergaan soos enige ander ge-

drukte boek. Die Bybel lyk, voel en hanteer soos die meeste ander boeke.

Uniekheid bevraagteken

Miskien is dit juis omdat die Bybel in gedrukte formaat
so gewoon voorkom, dat dit dikwels gelees word soos
enige ander boek - asof God in sy grootheid nie daarin
en daardeur aanwesig en werksaam kan wees nie. In ons
dag is daar baie stemme wat opgaan om die menslike
aard van die Bybel te benadruk: “Dit is net nég 'n feil-
bare boek vol mensewoorde,” word daar in baie kringe
betoog. Ander meen darem dat daar iets goddelik in
kan wees, maar dat jy net mooi moet sif deur die mito-
logiese spreke om by die waarheid daarin uit te kom.
Hulle redeneer dikwels soos volg:

Jy moet die verskil in kultuur en wéreldbeskouing
deeglik in ag neem en verstaan dat alles nie net
so op ons van toepassing gemaak kan word nie.
Waar die Bybel homself voordoen as die Woord
van God, moet jy sif en seker maak wat Woord
van God en wat woorde van mense is. Asseblief,
moet tog nie al die voorwetenskaplike praatjies
oor wonderwerke, 'n maagdelike geboorte en die
opstanding uit die dood letterlik verstaan nie! En
ja, as jy die historiese Jesus wil leer ken, is jou
kanse om Hom deur jou subjektiewe ervaringe
te ontmoet, beter as om Hom tussen die bladsye
van die Bybel te leer ken — wat jy daar lees, is die
drome en verdigsels van 'n paar godsdienstige
fanatici ...

Kortom, wanneer mense die unieke aard en die wonder
van die Bybel uit die oog verloor, neem hulle dikwels
aanstoot aan die gewoonheid en menslikheid daarvan.
Die noodwendige gevolg van hierdie redenasie is dat die
gesag en waarde van die Bybel ondermyn en betwis word.

6 DIE BOODSKAPPER

’n Literére wonder

Tog is daar vir die gelowige mens niks s6 uniek, s6 won-
derlik en s6 kosbaar as dit wat die Bybel in die hand vir
ons inhou nie: Die wonder dat die stem van die almag-
tige God daarin gehoor word. In die mensewoorde en
vertellings oor skynbaar alledaagse gebeure, hoor en
ervaar die gelowige mens hoe God met ons praat en werk.

Hoe gebeur dit dan dat dit wat op die oog af soos n ge-
wone boek lyk, tot iets so besonders verhef kan word? Lé
die rede daarvoor dalk opgesluit in die elemente wat die
Bybel as literére werk so uniek maak? Selfs ongelowiges
moet tog op sigwaarde toegee dat die Bybel as boek baie
uniek en ongewoon is:

« Die Bybel is nie net een boek nie, maar 'n bundel van
66 boeke.

« Dit het oor 'n periode van meer as 1 500 jaar (15
eeue) deur 'n proses van mondelinge oorlewering,
fragmentariese teboekstelling, deurlopende redige-
ring en kanonisering tot stand gekom.

» Meer as 40 oorspronklike skrywers het die inhoud
daarvan oorgelewer en selfs nog meer redakteurs en
kopieerders (oorskrywers) het gesorg dat die inhoud
daarvan saamgevoeg en behoue gebly het.

 Die skrywers en redakteurs het uit n wye verskei-
denheid agtergronde gekom: hooggeplaastes sowel
as nederiges — van profete tot vissermanne en n me-
diese dokter, n skaapboer, 'n skaapwagter, n koning,
n bouer, n skrifgeleerde, 'n tollenaar. Die meeste van
hulle was in lewe honderde jare van mekaar verwy-
derd; van hulle het nooit van mekaar gehoor nie en
het mekaar nooit ontmoet nie. En tog het hulle op
verskillende plekke, in verskillende tye en onder




verskillende omstandighede geskryf en gewerk aan
wat uiteindelik één boek met één sentrale tema sou
word: Die almagtige God se redding van sondaarmense
deur sy Seun, Jesus Christus.

« Die woorde daarvan is oor die eeue op 'n verskei-
denheid mediums neergepen: kliptafels, kleitablette,
papirusrolle, perkamentrolle (diervelle), op papier
in drukkersink - en in ons tyd uiteindelik ook in
digitale formaat.

« Dithetoor drie kontinente tot stand gekom en is oor-
spronklik in drie tale (Hebreeus, Aramees en Grieks)
geskryf. Vandag is dit reeds in meer as 'n 1 000 tale
vertaal en het 4l die kontinente bereik.

« Die een sentrale boodskap daarvan word in n groot
verskeidenheid van literatuursoorte oorgedra: ver-
hale, wetgewing, digkuns, briewe, liedere, geskied-
skrywing, wysheidsliteratuur, evangelies en open-
baringsgeskrifte.

« Ditis die één boek in die geskiedenis van die mens-
dom wat die meeste gepubliseer en gelees word en
waarvan jaarliks steeds miljoene kopieé gedruk word.
Geen ander publikasie in die geskiedenis van die
mensdom het al soveel mense se lewens aangeraak
en verander of so 'n groot invloed op die wéreldge-
skiedenis gehad nie.

Nogtans is dit nie al hierdie unieke eienskappe van die
Bybel wat mense daarvan oortuig dat dit die Woord van
God is nie. Hoe kom 'n mens dan tot hierdie oortuiging?

God aan die werk deur sy Woord
Die wonder van die Bybel is dat God deur die Heilige
Gees self in en deur die Bybel aan die werk is:

In die totstandkoming van die Bybel

Deur sy Gees is God die Een wat in en agter die mense-
woorde staan. Deur sy Gees het Hy mense “gedrywe”
(vgl. 2 Petr. 1:21) om van Hom te vertel. Hy is die Een
wat sy Woord ingeblaas het (vgl. 2 Tim. 3:16) in die ore
en harte van menseskrywers sodat hulle, al het hulle
dit as gewone mense gedoen, niks anders geskryf en
verkondig het as die Woord van God nie. Dit is egter
nie waar die werk van die Heilige Gees met sy Woord
ophou nie.

Waar die Woord gelees en verkondig word

Paulus benadruk in 1 Korinthiérs 2 dat dit nie die mens-
like aspekte in die oordrag van die Woord van God is
(die slimpraatjies en dit wat vir die geleerdes sin maak)
wat mense oortuig nie, maar die Gees van God. Die

Heilige Gees gebruik die Woord van God om mense
tot geloof en oortuiging te bring.

Die geloof is dus uit die gehoor, en die gehoor is
deur die Woord van God (Rom. 10:17).

Daar waar die Woord van God gelees, gehoor en verkon-
dig word, bring die Heilige Gees die oortuiging dat 'n
mens in die Bybel met iets baie meer as 'n gewone boek
of mensewoorde te doen het. Daar weerklink die stem
van God lewend en kragtig — selfs tot in die 21ste eeu!

Natuurlik moet ons erns maak met die menslike aard
van die Bybel. Soos die oorspronklike tale, is die ver-
skillende literatuursoorte in die Bybel, die vorm waarin
die Woord van God gegiet is. Hoe beter jy dit raaksien,
hoe meer jy van die leefwéreld van die eerste hoorders
van die Bybeltekste weet en hoe beter jy die bedoeling
van die skrywers en predikers verstaan, hoe duideliker
sal jy die Woord van God daarin hoor. Nooit mag ons
egter meer maak van die werk van mense in die Bybel as
van die werk van God nie. Die wonder van die Bybel is
juis dat God se stem, sy Woord, uitstyg bo die verskille
in ruimte en tyd om elkeen te ontmoet tot wie Hy wil
spreek en aan wie Hy Hom wil openbaar. Die taal, kul-
tuur en wéreldbeskouing van die eerste hoorders van sy
Woord mag verskil van ons sn, maar sy Woord en die
waarheid daarvan bly ewig staan.

Wat 'n versugting is daar nie in ons wéreld na ’n vaste
punt en 'n onbetwisbare waarheid nie? In n eeu waarin
alles afgemaak word as relatief (twyfelagtig) en waarin
die bestaan van “die waarheid” ontken word, bied die
Heilige Gees ons in die Woord van God die bloudruk
van die Waarheid. Waar die werk van die Heilige Gees
in die totstandkoming van die Woord van God in boek-
vorm én met die voortgang daarvan deur die wéreld,
in die geloof omhels word, gebeur daar 'n wonder: Die
grys areas in die lewe verdwyn, daar kom 'n duidelike
onderskeid tussen waarheid en leuen en die lig van God
skyn tot in ons donker wéreld.

Meer as enigiets anders 1é die uniekheid en wonder
van die Bybel daarin dat die almagtige God van hemel
en aarde in eeue-oue mensewoorde Hom neerbuig tot
in ons konteks, sodat ook 6ns helder en duidelik hoor:

Ek is die weg en die waarheid en die lewe! ©

1 Voormalige leraar van die NHKA en tans lidmaat by die AP Kerk
Bronkhorstspruit.

Ds. Henning Dafel'

Waarom juis hiérdie 66 boeke
in die Bybel?

Die woord kanon word gebruik om die boeke wat Goddelik geinspireer is (en daarom in die Bybel hoort) te

beskryf. Alles sou baie makliker gewees het as ons h lys gehad het van al die boeke wat in die Bybel hoort (en

watter nie). Dit is egter nie so eenvoudig nie.

Die woord kanon dui op 'n meetstok of 'n maatstaf wat
aangelé word om iets te meet. Hierdie begrip is baie be-
langrik as dit by die boeke in die Bybel kom. Die same-
stelling van die Woord van God kan en mag nie deur
menslike voorkeure of atkeure bepaal word nie. Daarom
moet die boeke in die Bybel aan sekere standaarde of
maatstawwe voldoen. Hierdie maatstawwe of vereistes
kan ook nie bloot deur mense vasgestel of bepaal word
nie. As sodanig kan éns dus nie besluit watter boeke in
die Bybel hoort nie. Ons kan slegs ontdek watter boeke
aan die nodige vereistes voldoen.

Die kanoniseringsproses

Die proses om die kanon vas te stel, is 'n proses wat aan-
vanklik deur die Joodse rabbi’s en skrifgeleerdes begin
en later deur die vroeé Christelike kerk voortgesit is.
Hoewel mense by die proses betrokke was, moet ons
eindelik erken: Dit is slegs God wat besluit het watter
boeke in die kanon opgeneem word en watter nie.
Dit is immers net hierdie boeke wat aan die nodige
vereistes voldoen.

Die erkenning van die gesag van die Bybelboeke het dan
ook oor jare (eeue) heen plaasgevind. Die kerk het nooit
amptelik besluit watter boeke kanoniek (gesaghebbend)
is nie. Die kerk kon maar net die gesag van hierdie boeke
erken. Kerkvergaderings het hierdie boeke as amptelik
erken, omdat dit reeds gesaghebbend was.

Elke Bybelboek wat deel van die kanon is, was vanaf die
oomblik toe God die skrywer daarvan geinspireer het,
deel van die kanon. Die boeke self het, deur die werk van
die Heilige Gees, die lesers oortuig dat hul oorsprong
Goddelik is. Ons noem dit die interne getuienis van

die Skrif.

Ou Testamentiese kanon

Wanneer die vasstelling van die Ou Testament met dié
van die Nuwe Testament vergelyk word, blyk dit dat daar
baie minder kontroversie rondom die vasstelling van die
Ou Testament was.

Hebreeuse gelowiges het God se boodskappers erken en
hul geskrifte as geinspireerde Woord van God aanvaar.
Die inhoud van die Ou Testament was reeds teen die
tyd wat Christus op aarde was, gestandaardiseer. Hoe-
wel daar in 250 n.C. wel debat oor die boeke in die Ou
Testament gevoer is, was daar tog 'n byna universele
konsensus oor die Hebreeuse kanon.

Die enigste saak wat werklik ter sprake was, was die apo-
kriewe boeke en of hulle as deel van die kanon beskou
moes word of nie. Hierdie debat gaan vandag steeds
voort. Die meerderheid Hebreeuse geleerdes het egter
die apokriewe as goeie historiese en selfs godsdienstige
dokumente beskou. Daar is egter nooit dieselfde geloof-
waardigheid aan die apokriewe boeke as aan dié in die
kanon gegee nie.

Nuwe Testamentiese kanon

Die Nuwe Testament daarenteen, het n heel ander roete
gevolg. Die proses om die boeke daarvan te erken en te
versamel, het in die eerste eeu van die Christelike kerk
begin. Vroeg reeds is sommige van die Nuwe Testamen-
tiese boeke as gesaghebbend erken. Paulus het Lukas se
geskrifte as net so gesaghebbend as die Ou Testamentiese
boeke beskou (vgl. bv. Deut. 25:4 en Lk. 10:7).

I TIMOTHEUS 5:18
Want die Skrif sé: Jy mag 'n os wat graan dors, nie
muilband nie; en: Die arbeider is sy loon werd.




Petrus weer, het Paulus se briewe as gesaghebbend erken.

En ag die lankmoedigheid van onse Here as salig-
heid, soos ons geliefde broeder Paulus ook met die
wysheid wat aan hom gegee is, aan julle geskryf
het, net soos in al die briewe. Hy spreek daarin oor
hierdie dinge, waarvan sommige swaar is om te
verstaan, wat die ongeleerde en onvaste mense ver-
draai, net soos die ander Skrifte, tot hul eie verderf.

Sommige van die boeke in die Nuwe Testament was
reeds tydens Paulus se lewe in sirkulasie.

En wanneer hierdie brief by julle gelees is, sorg dat
dit ook in die gemeente van die Laodicense gelees
word en dat julle ook dié uit Laodicéa lees.

Ek besweer julle by die Here dat hierdie brief aan
al die heilige broeders voorgelees word.

Clemens van Rome vermeld ten minste 8 van die Nuwe
Testamentiese boeke in sy geskrifte (95 n.C.). Ignatius
van Antiogié erken 7 (115 n.C.). Polikarpus, 'n dissipel
van Johannes die apostel, erken 15 Nuwe Testamentiese
boeke (108 n.C.). Later vermeld Irenaeus 21 boeke
(185n.C.) en Hippolitus van Rome erken weer 22 boeke
(170 - 235 n.C.). Die Nuwe Testamentiese boeke waar-
oor die meeste onsekerheid was, is Hebreérs, Jakobus,
2 Petrus asook 2 en 3 Johannes.

Amptelike erkenning

Die vroegste saamgestelde kanon waarvan ons bewus
is, is die Muratoriese kanon. Ons vind hierdie samestel-
ling in ’n latere Latynse vertaling (sewende tot agste eeu
n.C.) van 'n Griekse teks wat uit 170 n.C. dateer. Wat die
Muratoriese fragment so besonders maak, is die feit dat
hier nie bloot net n lys van boeke gegee word nie, maar
ook 'n bespreking van hul inhoud. Ongelukkig is die
fragment nie volledig nie en moet ons afleidings maak
oor byvoorbeeld die status van die boek Matthéiis. Ons
het rede om te glo dat Matthéiis wel ingesluit is, maar
boeke soos Hebreérs, Jakobus en 3 Johannes daarenteen,
is pertinent uitgesluit.

Dit is baie interessant dat 'n boek soos die Openbaring
van Johannes, wat vir 'n tyd lank deur kerkvergade-
rings uit die kanon weggelaat is, wel by die Muratoriese

fragment ingesluit word. Dit, terwyl ander gewilde boeke
in die kerk, byvoorbeeld die Pastor van Hermes, hoewel
dit oor die algemeen aanvaarbaar was om te lees, nie in
die kerk gelees mag word nie.

In 363 n.C. het die Konsilie van Laodicéa bepaal dat
slegs die Ou Testament, met een boek uit die apokriewe
geskrifte en 26 boeke in die Nuwe Testament (almal
behalwe Openbaring) in die kerke gelees mag word.
Die Konsilie van Hippo (393 n.C.) asook die Konsilie
van Karthago (397 n.C.) erken dieselfde 27 boeke in die
Nuwe Testament wat ons vandag het, as gesaghebbend.

Die konsilies het min of meer die volgende riglyne in
hul nadenke oor die Nuwe Testamentiese kanon gevolg:

1. Was die skrywer 'n apostel of het hy 'n noue verbin-
tenis met 'n apostel gehad?

2. Isdie boek wéreldwyd deur die liggaam van Christus
as Woord van God erken?

3. Is dielering en dogma wat in die boek opgeneem is,
in ooreenstemming met die res van die Bybel (Ou
Testament)?

4. Dradie boek die merktekens wat met hoé morele en
geestelike waardes gepaardgaan en telkens na vore
kom wanneer die Heilige Gees met gelowiges werk?

Weereens is dit baie belangrik om te onthou dat die kerk
nie bepaal het watter boeke in die kanon hoort en wat-
ter nie, met ander woorde: Die vroeé kerk het nie oor
die kanonisiteit van die Bybelboeke besluit nie. Hulle
het bloot die kanonisiteit van die boeke erken. God het
bepaal watter boeke kanoniek is en deur sy Gees sy kin-
ders gelei om sekere boeke as gesaghebbend te erken.

Hoewel die menslike proses om die boeke te erken ook
met sonde besmet was, het God in sy soewereiniteit (en
selfs ten spyte van menslike kortsigtigheid en hardkop-
pigheid) die vroeé kerk tot die erkenning gebring dat
Hy hierdie 66 boeke geinspireer het.

Uit 'n ondersoek na die samestelling van die kanon, blyk
dit dat God in sy voorsienigheid 'n besonderse pad met
die kerk gestap het in die daarstelling van sy Woord. Dat
hierdie 66 boeke God egter behaag, blyk duidelik uit die
wyse hoe God sy Woord sedert die standaardisering
daarvan in stand gehou het. God se Woord sal nooit
ongedaan gemaak word nie.

1 Leraar by die AP Kerk Potgietersrus.

SEPTEMBER 2022 9




Dr. Barend Hefer!

CCGlo jy dat die Bybel die Woord van God is?” vra
iemand.
“Ta,” antwoord ’n ander.
“Glo jy dat dit waar is?”
“Ta,” kom die antwoord weer.
“Glo jy dat hierdie boek histories betroubaar is?
Kan jy dit vertrou?”
“Ta, ek vertrou dit van harte!”
“Waarom?” ... (Stilte)

Wat sal jou antwoord op hierdie vraag wees?

Die Bybel bevraagteken

Het God werklik gesé? Is die Bybel werklik die Woord van
God? Kan ons werklik die Bybel vertrou? Hierdie is die
vrae van die slang van ouds wat deur die eeue heen sis.
Hoe moet ons hierop reageer?

Uit die staanspoor moet dit duidelik gestel word dat die
betroubaarheid van die Bybel nie in die eerste plek op
buite-Bybelse bewyse berus nie (alhoewel daar menige
is). Die betroubaarheid van die Bybel as Woord van God,
berus in die eerste plek op die selfgetuienis (outopistie)
van die Bybel. Met “selfgetuienis” bedoel ons dit wat die
Bybel oor homself sé.

Die Bybel as betroubare Woord van God

Dit Bybel self maak daarop aanspraak dat dit die Woord
van God is. Ons vind byvoorbeeld die uitdrukking “die
Woord van die HERE het tot my gekom”, meer as 60 keer
in die Ou Testament, waarvan die voorkoms van hierdie
uitdrukking 48 keer in die profeet Eségiél voorkom.?
Die uitdrukking “die HERE het met Moses gespreek”
kom 60 keer voor in Levitikus; “en so spreek die HERE”
kom 80 keer net in Jesaja voor.> Hierdie en soortgelyke
uitdrukkings in die Ou Testament dui daarop dat die
Ou Testament nie die woorde van mense was nie, maar
God se woorde deur mense. Daarom skryf die apostel
Petrus in 2 Petrus 1:21: ... geen profesie is ooit deur die
wil van 'n mens voortgebring nie, maar, deur die Heilige

Kan ons die Bybel
werklik vertrou?

Gees gedrywe, het die heilige mense van God gespreek.
Soortgelyk skryf die apostel Paulus dat die hele Skrif
(verwysend na die Ou Testament op daardie stadium)
deur God ingegee is (vgl. 2 Tim. 3:16).

Maar ook die Nuwe Testament maak daarop aanspraak
dat dit die Woord van God is. Christus getuig aangaande
sy eie woorde: Want Ek het nie uit Myself gespreek nie;
maar die Vader wat My gestuur het, Hy het My 'n gebod
gegee wat Ek moet sé en wat Ek moet spreek (Joh. 12:49).
Petrus stel die briewe van Paulus op dieselfde vlak as
die Ou Testament. Hy verwys daarna dat Paulus in sy
briewe oor dinge skryf wat ... swaar is om te verstaan,
wat die ongeleerde en onvaste mense verdraai, net soos
die ander Skrifte, tot hul eie verderf (2 Petr. 3:16). Ook
Johannes verwys daarna dat hy die inhoud van die boek
Openbaring van Christus ontvang het (vgl. Openb. 1:1-2,
19-20; 2:1, 8, 12, 18; 3:1, 7, 14; ens.).

Betroubaarheid van die Bybel teenoor ander
antieke geskrifte

Die selfgetuienis van die Bybel is genoegsaam. Tog is daar
mense wat wil redeneer dat die betroubaarheid van die
Bybel bevraagteken kan word, onder meer omdat ons
nie seker kan wees dat die vertalings werklike vertalings
van die oorspronklike tekste van die Bybel is nie. Die re-
denasie is dat ons nie meer 'n betroubare weergawe van
die oorspronklike tekste het nie, aangesien dit deur die
oorskryf daarvan deur die eeue aangepas en verdraai is.

In antwoord hierop moet ons daarop wys dat ons nie
meer die oorspronklike tekste van die Bybel het nie. Die
vroegste weergawes van beide die Ou en Nuwe Testament
is op lankal vergane papirus- en perkamentrolle geskryf.
Wat ons het, is kopieé van die Ou en Nuwe Testament.

Met dit gesé, kan ons steeds met oortuiging sé dat die
manuskripte wat ons van die Bybel het, 'n betroubare
weergawe is. Dink vir 'n oomblik na oor die dinge wat
McDowell & McDowell* uitwys:




+ Van Homer se Iliad besit ons ongeveer 1 900
manuskripte;

 Van Plato se Tetralogia, ongeveer 230 manuskripte;

o Van Julius Caesar se Galliese Oorloé, sowat 10
manuskripte wat in goeie toestand is;

 Van Tacitus se Annale, 36 manuskripte, waarvan
ons slegs een manuskrip het vir die eerste ses
volumes van die Annale, en geen manuskripte vir
volumes sewe tot tien nie. Die res is manuskripte
van volumes 11-16.

In teenstelling hiermee besit ons sowat 5 800 en meer
manuskripte van die Griekse Nuwe Testament, 18 000 en
meer vroeé vertalings van die Griekse Nuwe Testament
en daarby nog 42 000 en meer boekrolle of fragmente van
die Ou Testament.” In totaal meer as 66 000 manuskripte!
Voeg hierby ook die 86 000 en meer aanhalings van die
Nuwe Testament in die werke van die kerkvaders® en jy
staan voor 'n antieke getuienis wat geen gelyke het nie.

As ons dan nie die geskiedkundige inhoud van byvoor-
beeld Julius Caesar se Galliese Oorloé bevraagteken nie;
ook nie die outeurskap van die Illiad of die Tetralogia
nie, waarom bevraagteken ons dan die historiese be-
troubaarheid van die Bybel, wat 'n ongeéwenaarde
teksgetuienis het? Die aanklag dat die Bybel vervals of
aangepas is, is 'n mite met geen bewyse nie.

Kom ons veronderstel vir 'n oomblik dat die argument
dat die Bybel aangepas of vervals is, die waarheid is.
Dan moet ons tog verwag dat daar radikale verskille sal
voorkom tussen 'n manuskrip wat dateer uit die eerste
eeu n.C. teenoor 'n manuskrip van dieselfde boek(e)
uit die 10de eeu n.C. Maar juis die teendeel is waar. In
1947 is die bekende Koemran-manuskripte ontdek. Een
van die manuskripte wat ontdek is, was die boekrol van
Jesaja wat uit die eerste eeu n.C. dateer. Vergelyk ons
hierdie manuskrip met dié van die Kairo-kodeks wat
uit 895 n.C. dateer, vind ons dat, behalwe vir enkele
spelfoute en hier en daar 'n strukturele skuif, daar niks
was wat die boodskap of die betroubaarheid van hierdie
boek verander het nie.” Dit getuig van die erns, sorg en
eerbied waarmee tekste oorgeskryf is.

Ons kan dus seker wees van die betroubare oorskryf van
die manuskripte van die Bybel, maar ook die betroubaar-
heid van die geskiedkundige feite van die Bybel. Lukas
skryf dat hy noukeurige navorsing gedoen het sodat
Thedphilus seker kan wees van die dinge wat aan hom
vertel is, dit wil sé, die geskiedkundige betroubaarheid

daarvan (vgl. Lk. 1:1-4). Paulus beklemtoon die geskied-
kundige, fisiese en liggaamlike opstanding van Christus
in 1 Korinthiérs 15 as kern van die geloof.

Sommige meen dat die Bybel se geskiedenis “onvolle-
dig” is en daarom onbetroubaar. Ons het byvoorbeeld
'n dagboek van Erasmus Smit oor wat in die laer by
Bloedrivier gebeur het, maar dit beteken nie dat dit n
woordelikse of minuut-vir-minuut-weergawe van die
geskiedenis is nie. Ons aanvaar dit egter as betroubare
geskiedskrywing, al is dit “onvolledig”. Tog is mense nie
bereid om dieselfde met die Bybel te doen nie.

Hoe is die boeke van die Bybel dan gekies?

Ons kan ook die betroubaarheid van die Bybel aanvaar,
omdat die Gees die kerk gelei het om die geinspireerde
boeke te erken. Die boeke van die Ou Testament is redelik
vinnig nd hul opskrifstelling as Woord van God aanvaar.
Moses het byvoorbeeld die Wetboek in die verbondsark
geplaas nadat dit op skrif gestel is (vgl. Deut. 31:26). Uit-
drukkings soos “vandag nog” (vgl. Jos. 8:29; Rigt. 6:24)
wys daarop dat die geskiedenis kort na die gebeure op
skrif gestel en aanvaar is. Teen die tyd van die Nuwe Tes-
tament hoor ons hoe Christus na die wet en die profete
verwys (vgl. Mt. 22:40) — twee afdelings van die Joodse
Ou Testament, wat vir ons wys dat die Ou Testament teen
daardie tyd grootliks vasgestel en as betroubaar aanvaar
is. Met betrekking tot die Nuwe Testament was een van
die uitstaande kriteria waaraan 'n boek moes voldoen, die
feit dat dit deur 'n apostel of 'n apostoliese medewerker
geskryf is.® Ander kriteria het ingesluit dat die boek se
inhoud nie in stryd met die oorgelewerde evangelie mag
wees nie; dat dit wyd in gebruik moes wees en dat dit
self moes getuig dat dit geinspireerd was.’

Slot

Kan ons die Bybel vertrou? Ja, van harte! Die getuies
weerklink eens uit alle oorde: Die Bybel is die waarheid,
die volle waarheid en niks anders as die waarheid nie -
en daarom ook betroubaar.©

1 Dosent in Bybelkunde en antieke tale, AP Akademie

2 H.J. Sala, Why you can have confidence in the Bible (Oregon: Harvast House,
2008), 47.

3 H. Hefer, Die Heilige Skrif, Deel 1: Die Heilige Skrif is die Woord van God
(Brakpan: Jeremia Bediening, 2009), 4.

4 S. McDowell & McDowell, Evidence that demands a verdict (Nashville:
Thomas Nelson, 2017), 58-59.

McDowell & McDowell, Evidence that demands a verdict, 52-53.

Sala, Why you can have confidence in the Bible, 94.

Sala, Why you can have confidence in the Bible, 74.

B.H. Edwards, Nothing but the Truth (Durham: Evangelical Press, 1993), 166.
Sala, Why you can have confidence in the Bible, 89.

Prof. Gerrit Smit!

Het ons 'n Roomse of
Konstantynse Bybel?

Ek kry gereeld die vraag of die Bybel soos ons dit vandag ken, dieselfde een is as wat die vroeg-Christelike kerk

gebruik het en of die vroeé kerkvaders dieselfde kanon as ons geken het?*

Daar word veral agterdog gewek omdat die naam van
keiser Konstantyn verbind word met die Bybel se aan-
vaarding. Dan Brown se The Da Vinci Code en Baigent,
Leigh en Lincoln se Holy Blood, Holy Grail, skets Kon-
stantyn as iemand wat die kerk misbruik het om politieke
doelwitte te bereik. Hulle beweer dat hy die Sinode van
Nicéa (325 n.C.) onder vals voorwendsels byeengeroep
het, sodat ons vandag 'n weergawe van “Konstantyn se
Bybel” het en nie die een wat in die vroeg-Christelike
kerk voor die vierde eeu in gebruik was nie. Volgens hulle
het Konstantyn by die Sinode van Nicéa al die tekste
van die Nuwe Testament waarmee hy nie saamgestem
het nie, laat verbrand en ’n nuwe teks van die Bybel
laat saamstel wat sedertdien in die kerk gebruik word.
Vervolgens word Konstantyn ook deur ondersteuners
van hierdie teorie verbind met die ontstaan van die
Rooms-Katolieke Kerk en die pousdom.

Hierdie idees oor Konstantyn is baie gewild op die in-
ternet en in sosiale media en veroorsaak agterdog en
verwarring oor die gesag van die Bybel, wat ons moet
beantwoord ten einde die gesag van die Bybel as Woord
van God te bevestig.

In hierdie artikel fokus ons kortliks op die vrae of die
Bybel wat ons vandag gebruik en die Bybel van die
vroeg-Christelike kerk, dieselfde is; of ons moontlik 'n
Roomse Bybel het?

Die invloed van Konstantyn (274-337 n.C.)

Die kerkvader, Eusebius, het 'n waardevolle werk met die
titel Vita Constantini geskryf waarin hy die geskiedenis
van keiser Konstantyn opgeteken het. In die jaar 312
n.C. het Konstantyn die Romeinse Ryk as keiser oorge-
neem, hoewel hy reeds sedert 310 n.C. deur die soldate
van sy vader, Konstantius, as Augustus (Latynse titel vir

Romeinse keisers) oor die Weste (te wete Engeland en
Gallié of Frankryk) verklaar is.

Die tydperk voordat Konstantyn keiser geword het, was
n bloedige tyd in die geskiedenis van die Romeinse
Ryk. Diocletianus word in 284 n.C. keiser en besluit die
beste manier om die Ryk te beskerm, is om dit in twee
te deel (Ooste en Weste) onder twee Augusti en twee
opkomende keisers. Dit was ook die begin van die erg-
ste vervolging van Christene nog (genoem die Groot
Vervolging van 303-311).

N4 Diocletianus se aftrede in 305 n.C. (en wéér in 308
n.C.), was die Ryk in chaos gedompel. Onderlinge ge-
vegte en grensoorloé teen die Persiérs, die Hunne en
Gote verswak die Ryk in so 'n mate dat Konstantyn die
hele Ryk maklik in 312 n.C. oorneem.

Konstantyn skryf sy oorwinning toe aan 'n
visioen van ’n kruis wat hy in die hemel, voor
die veldslag van die Milvianus-brug in Rome,
gesien het. Gebaseer hierop gee hy sy troepe
opdrag om met 'n Christelike simbool, die
Christusmonogram (kyk figuur) op hul skilde
die geveg in te gaan. In 313 n.C. vaardig hy die
Edik van Milaan uit wat Christene godsdiens-
vryheid gee en van vervolging vrywaar.

Kort hierna breek die stryd in die kerk oor die twee na-
ture van Christus uit. Hierdie stryd is tussen Arius en
Athanasius van Aleksandrié begin. Die kerkvaders van
die teologiese skool in Aleksandrié¢ het voor die Sinode
van Nicéa reeds bely dat Christus tegelyk God én mens
is. Sommige geleerdes het egter die nature van Christus




geskei en 6f sy Godheid 6f sy mensheid aanvaar. Arius
het gemeen dat Christus nie God en mens tegelyk kon
wees nie. Hy het aanvaar dat Christus God kan wees,
maar dat sy natuur nie dieselfde as dié van die Vader kan
wees nie. Volgens hom is Christus derhalwe deur God
geskep en dus nie ewig nie. Weens die internasionale
belang van die kwessie, besluit Konstantyn om 'n groot
kerklike sinode byeen te roep om eenstemmigheid onder
Christene oor die Ariaanse-vraagstuk te kry.

Die Sinode van Nicéa (325 n.C.)

In The Da Vinci Code voer Dan Brown aan dat Konstan-
tyn die Sinode van Nicéa misbruik het om die teks van
die Bybel te verander en die Nuwe Testament tydens
donker, geheime vergaderings saam te stel, sodat die
Bybel wat ons vandag het, 'n korrupte weergawe uit
Konstantyn se tyd is.

In antwoord hierop moet ons egter onthou dat
die teks van die Nuwe Testament nie die saak
was waaroor die Sinode van Nicéa gehandel het
nie. Dit het gehandel oor teologiese kwessies in
die kerk waaroor die kerk uitsluitsel moes kry
om onderlinge verskille op te los. Die uiteinde
van hierdie Sinode was die Geloofsbelydenis
van Nicéa, een van die algemene belydenis-
skrifte van die kerk.

Maar die vraag moet tog beantwoord word of Konstan-
tyn die Nuwe Testament verander het, of tydens die
Sinode van Nicéa saamgestel het? Een van die belang-
rikste bewyse dat die teks van die Nuwe Testament
nié by Nicéa verander is nie, is die feit dat ons vandag
verskillende Nuwe Testamentiese tekste het wat dateer
uit die tyd voor Konstantyn. Die tekste van die Nuwe
Testament wat dateer uit die tyd voor die vierde eeu na
Christus, toon geen sodanige veranderings of korrupsie
in vergelyking met die tekste nd Nicéa nie. Dit bewys
dat Dan Brown, Baigent, Leigh en Lincoln en ander
wat beweer dat ons 'n korrupte weergawe van die teks
van die Bybel het, se samesweringsteorieé¢ histories
onbetroubaar is.

Die vasstelling van die kanon

'n Belangrike saak ten opsigte van die vasstelling van die
Bybel (kanon) is dat die kerk sedert haar ontstaan en
daarna die opskrifstelling van die Nuwe Testamentiese
geskrifte onder leiding van die Heilige Gees — die Bybel

Die labarum
(vaandel) van
Konstantyn wat
deur sy soldate in
veldslae gedra is.
Die teken stel die
Griekse letters Rho
en Chi voor, n
simbool vir Christus
in die vroeg-
Christelike kerk.

Figuur geneem uit:
www.en.wikipedia.
org/wiki/Labarum

as Woord van God gehad, geleer en oorgelewer het. Die
Nuwe Testament het dus reeds minstens drie eeue voor
die koms van Konstantyn in die kerk bestaan. Dit was
trouens nie die Sinode van Nicéa wat die 27 boeke van
die Nuwe Testament amptelik as kanon aanvaar het nie,
maar die Sinode van Kartago in 397 n.C. - 60 jaar na
Konstantyn se dood. Ons is nie eens seker of die boeke
van die Nuwe Testament tydens die Sinode van Nicéa
bespreek is nie.

Liberale teoloé wil graag onsekerheid oor die
teks van die Bybel skep om sodoende aan te
toon dat die Bybel die produk van mense en
mensewoorde oor God is en nie God se Woord
aan mense, soos die kerk deur die eeue heen
bely, nie.

Vir liberale teoloé is die sogenaamde Evangelie van
Thomas en die Evangelie van Judas, wat atkomstig is
uit die kring van die tweede-eeuse dwaalleer van die
gnostici, kwansuis 'n meer betroubare weergawe van
Jesus van Nasaret as die tekste van die Nuwe Testament,
aangesien die tekste van die Nuwe Testament deur die
eeue “verander” is. Volgens diegene het ons n “korrupte”
weergawe van die Bybel, wat onder invloed van Kon-
stantyn en die Rooms-Katolieke Kerk oorgelewer is. Dit
gee n weergawe van Jesus as God én mens, wat hulle
meen nog Jesus, ndg die apostels van Hom bely nie.

1 Rektor van die AP Akademie en leraar by die AP Kerk Wonderboom.
2 Vgl. ds. Henning Dafel se artikel op bl. 12.
Vervolg op bl. 18

Ds. Attie Boshoff!

Elke ketter het sy letter ...

Rooiletterbybels en die gevaar van
’n kanon binne ’n kanon

Ons weet hoe gevaarlik dit is wanneer mense net sekere teksverse in die Bybel uitlig

en beklemtoon. Dit is baie maklik om jou eie “gunstelingteologie” te ontwerp.

Baie keer is dit 'n belangrike, selfs noodsaaklike aspek
van redding, of breér gesien, teologie wat uitgelig of oor-
beklemtoon word. Wanneer 'n belangrike aspek egter
tot eksklusiwiteit verhef word, spel dit gevaar. So kan
mense uit die charismatiese kringe tekste oor die doop,
wondertekens of spreek in tale uitlig en eensydig be-
klemtoon. Of mense gaan op loop met sake soos die
wegraping, vrederyke, ensovoorts. Dit word dan hulle
kanon binne die Bybelse kanon.

Vroom, maar gevaarlik

Dikwels word mense op 'n vroom manier van die wal af
in die sloot gehelp deur goedbedoelde, maar gevaarlike
sienswyses.

Rooiletterbybels maak 'n baie sterk appel op gelowiges
se belewenis van die Bybel. 'n Rooiletterbybel maak
aanspraak daarop om al die woorde van die Here Jesus
in rooi vir ons uit te lig. Dan weet ons onteenseglik
wat die Here Jesus gesé en vir ons gewil het. Die eerste
rooiletter Nuwe Testament is in 1899 gedruk. Dr. Louis
Klopch, eerste redakteur van The Christian Herald het die
idee daarvoor gekry. Die simboliek van rooi letters pas
volgens hom by die bloed wat Christus vir ons gestort

het, daarom word sy direkte woorde in rooi aangedui.
Sedert 1899 is baie Rooiletterbybels in talle verskillen-
de tale gedruk. Daar is selfs 'n uitbreiding daarop met
BRG-Bybels (blou letters vir woorde van God die Vader;
rooi vir woorde van Jesus Christus; goud vir woorde van
die Heilige Gees).

Tog is dit nie so eenvoudig of van hulp as wat dit op die
oog af blyk te wees nie. Daar is 'n paar probleme wat
opduik. In die eerste plek is die onwillekeurige uitwer-
king daarvan dat daar 'n onderskeid tussen belangriker
(rooigedrukte) en minder belangrike (swartgedrukte)
gedeeltes in die Bybel is (dieselfde geld vir BRG-Bybels).
Dit skep die gevaar van 'n kanon binne die Bybelse ka-
non. Tweedens is daar ook nie presiese ooreenstemming
oor watter woorde van Jesus direk gespreek is, of waar n
spesifieke aanhaling eindig nie (antieke tekste gebruik
nie aanhalingstekens nie). Verskillende weergawes ver-
skil, want daar moet besluit word waar die aanhaling
begin en eindig en dit is nie so eenvoudig om dit presies
te bepaal nie. 'n Derde probleem is dat dit die inspirasie
van die hele Bybel ondermyn. Die drukwerk in rooi
letters laat die res van die Bybel minderwaardig lyk.
Die vraag wat jy jouself moet afvra: Is die sendbriewe
byvoorbeeld van minder belang as die evangelies omdat
dit nie die direkte woorde van Christus is nie?

'n Rooiletterbybel hou die gevaar in om eintlik die
teenoorgestelde tot gevolg te hé as wat bereik wil word,
want die gesag van die hele Skrif word daardeur afgetakel:
Sekere gedeeltes het nie soveel van ons aandag nodig nie,
of hoef nie regtig gehoorsaam te word nie; Jesus het net
in sekere gedeeltes gespreek en Hy spreek nie deur die
hele Skrif nie. Dit lei daartoe dat mense (soos die paneel
van die Jesus-seminaar) reken dat die woorde van Jesus
minder as 20% van die Evangelies beslaan. So word daar




onderskeid tussen die “ware woorde van Christus” en
die res van die Bybel getref.

Rooiletters verder getrek

'n Mens weet nie of die Rooiletterbybel n direkte in-
vloed gehad het op die sogenaamde Jesus-seminaar® van
Robert Funk, Marcus Borg, John Dominic Crossan en
ander liberale teoloé nie. Die Seminaar het navorsing
gedoen oor die historiese Jesus en het op die volgende
maniere n evaluasie van die Here Jesus se woorde ge-
maak en daaroor gestem: n Rooi kraletjie (3 punte)
is gebruik wanneer geoordeel is dat iets die werklike
woorde van Jesus is; n pienk kraletjie (2 punte) wanneer
dit moontlik deur Jesus gesé is; 'n grys kraletjie (1 punt)
wanneer geoordeel is dat Jesus iets nie gesé het nie,
maar dat dit 'n idee van Hom verteenwoordig; 'n swart
kraletjie (0 punte), wanneer geoordeel is dat Jesus iets
nie gesé het nie, maar aan van sy latere volgelinge of 'n
ander tradisie toegeskryf kan word. Uiteindelik het die
Jesus-seminaar bevind dat net 'n baie klein gedeelte van
die Evangelies aan die Here Jesus toegeskryfkan word.

Of die Rooiletterbybel direk daartoe bygedra het of
nie, is dit baie maklik om te sien hoe die aanvanklike
onderskeid kan oorvloei tot groot skeptisisme oor die
Here Jesus se woorde en die gesag van die hele Bybel.

Die gevare van ’n kanon binne ’n kanon

'n Kanon binne die Bybelse kanon lei tot n selektiewe
lees van die Bybel. Die rooiletters is byvoorbeeld van
meer waarde as die res van die Skrif. Of sekere gedeeltes
oor doop, bekering, genesing, wonders, spreek in tale,
ensovoorts, word ten koste van ander gedeeltes beklem-
toon. Ideologiese voorkeure bepaal wat gelees word en
wat nie. Party gemeentes fokus op genesing, lofprysing
(“worship”) en dergelike aspekte. Mense wat byvoorbeeld
die Israelvisie aanhang, sal doelbewus nie alle gedeeltes
of boeke van die Bybel lees nie. Sekere gedeeltes sal uit
die Bybel “gesensor” word, omdat dit nie inpas by die
ideologiese filter waarmee daar gewerk word nie. Binne
ons eie geledere moet ons versigtig wees om nie ook die
Bybel met 'n politieke bril te lees nie. Die belangrikheid
van ons eie identiteit as inheemse kerk, moet nie ten
koste van die Here se opdrag om die evangelie na al die
nasies te bring, beklemtoon word nie.

Mense het ook hul spesifieke voorliefdes: sommige het
‘n voorliefde vir een evangelis (bv. Johannes); ander hou
weer meer van 'n spesifieke Bybelboek of hoofstuk. Die
gevolg is dat sekere gedeeltes nagelaat word. Baie keer

word die Ou Testament oorgeslaan, of dele daaruit word
nie gelees nie (dominees kan gerus ook maar boek hou
en kyk hoe hul voorliefdes in preke realiseer!).

Hoe moet ons dan die Bybel verstaan?

Die hele Skrif is deur God ingegee en is nuttig tot lering,
tot weerlegging, tot teregwysing, tot onderwysing in die
geregtigheid, sodat die mens van God volkome kan wees,
vir elke goeie werk volkome toegerus (2 Tim. 3:16-17).
Die hele Bybel is geinspireer (geadem) deur die Heilige
Gees, nie net sekere gedeeltes nie. Die volle raad van God
moet gelees en verkondig word. Die hele Skrif spreek
van Christus (vgl. Joh. 5:39-47).

Dit is 'n wonderlike leerervaring om in die Skrif die groot
ontplooiing van God se openbaring te sien. In die groot
oorsig sien 'n mens die kolletjies raak wat verbind moet
word: Die voorspellings aangaande Christus en die ver-
vulling daarvan. Die Ou en Nuwe Testament is nie twee
boeke nie. Dit is die een Boek van God se reddingsplan
in die geskiedenis van gevalle mense. In die geheel van
die woud word die enkele boom ook bewonder. En die
enkele boom dra by tot die grootsheid van die bos.

In die Nederlandse Geloofsbelydenis bely ons dat God
Homself aan ons in die Skrif openbaar (art. 2). Die Bybel
is Woord van God en nie mensewoorde oor God nie (art.
3). Ou en Nuwe Testament tesame is die Heilige Skrif (art.
4). Die Skrif is die reél vir, die gronde en die bevestiging
van geloof (art. 5). Apokriewe boeke verminder nie die
gesag van die Skrif nie en staan beslis nie b6 die Skrif
nie (art. 6). Die Skrif bevat God se wil en ons moet dit
glo. Geen geskrifte van mense word met die Goddelike
geskrifte gelykgestel nie. Alles wat nie met die Woord
ooreenkom nie, moet verwerp word (art. 7).

In die gereformeerde Skrifbeskouing hou ons
vas aan: (1) die Goddelike inspirasie van die
Woord; (2) die eenheid van die Skrif; (3) die on-
weerspreekbare gesag van God in die Woord en
(4) die duidelikheid van die Woord.

Die uitdaging van ons tyd is om konsekwent met 'n
suiwer Skrifbeskouing te leef en nie die Skrif te mani-
puleer om ons idees te bevestig nie. Die banier van Sola
Scriptura moet hoog gehou en verder gedra word. ©@

1 Leraar by die AP Kerk Pretoria-Oos.

2 Proff. Sakkie Spangenberg, Andries van Aarde, Hansie Wolmarans, Pieter
Botha, Jurie van den Heever, Pieter Craffert en Julian Mller is bekende
Suid-Afrikaners wat in hierdie denke deel.

Ds. Ruan Combink!

Wie is die skrywer van die Pentateug - die eerste
vyf boeke van die Bybel? Die vroegste Joodse
en Christelike tradisie aanvaar Moses as outeur. Die
apokriewe boek Wysheid van Ben Sirag (24:23) eggo
Deuteronémium 33:4 en skryf die wet aan Moses toe.
Philo, die filosoof van Aleksandrié (20 v.C. tot 50 n.C.)
en die geskiedskrywer van die eerste eeu, Flavius Josefus,
aanvaar beide ook dat Moses die skrywer is. Ook in die
Mishna, die Joodse wetboek, en in die versameling van
rabbiniese kommentaar bekend as die Talmud, word
Mosaiese outeurskap aanvaar. Waarom is daar dan nie
konsensus oor hierdie saak nie?

Dit is tekste soos Deuteronémium 34, die beskrywing
van Moses se dood en begrafnis en die volk se roubedryf
oor hom, wat ons rede gee om die saak te ondersoek. Hoe
kon Moses oor sy eie dood en begrafnis skryf? As Mo-
ses dan nie kon skryf oor dinge wat nd sy dood gebeur
het nie, hoe kan ons aanvaar dat hy die outeur van die
Pentateug is? Deuterondmium 34 is ook nie die enigste
beswaar wat teen Mosaiese outeurskap geopper word nie.

Besware teen Mosaiese outeurskap

Bronnekritiek

Die probleem begin reeds aan die begin van die 18de eeu
toe Jean Astruc, n Franse dokter, 'n anonieme boekie
publiseer waarin hy aan die hand van die twee name wat
vir God gebruik word, Jahweh en Elohim, twee bronne
identifiseer waaruit die Pentateug saamgestel is. Ironies
genoeg was sy bedoeling nie om die outeurskap van Mo-
ses te betwyfel nie. Inteendeel! Hy het sterk standpunt
ingeneem teenoor die teorieé¢ van Thomas Hobbes, Isaac
La Peyreére en Baruch Spinoza wat reeds in die vooraf-
gaande eeu teen Moses as outeur gespreek het.

Dit is later in die 18de en 19de eeu, toe die idee van As-
truc uitgebrei en ander “bronne” in die teks van die Pen-
tateug geidentifiseer is, dat die outeurskap meer en meer
betwyfel is. Dit was veral Wellhausen se Prolegomena zur

Het Moses die eerste vyf boeke
van die Bybel geskryf?

Geschichte Israels wat die gety in hierdie verband draai.
Hy stel kriteria waarvolgens die Bybelse teks ontleed kan
word om bronne te identifiseer waaruit dit saamgestel
is. Dit sluit in:

« Die gebruik van verskillende Godsname;

« herhaling van temas of gebeure;

« verskille in styl en verskillende name vir persone,
stamme of plekke; en

 wat hy sien as verskillende teologieé.

Volgens hierdie kriteria identifiseer Wellhausen vier
bronne: die J-bron (Jahwe as Naam vir God), die E-bron
(Elohim as Naam vir God), die P-bron (of priesterlike
bron) en die D-bron (of Deuteronomis). Hierdie bronne
sou dan dateer uit die tyd van die konings en later uit
die tyd van die ballingskap en daarna. Verskillende
redakteurs sou dan met verloop van tyd eers die J- en
E-bronne saamgevoeg het, later D en nog later P byge-
werk het. Geen konsensus bestaan oor waar presies die
afbakenings van die verskillende bronne 1¢ nie.

Daar is egter ook 'n ander teorie wat die teologiese debat
weer van rigting laat verander het.

Vormkritiek

Hermann Gunkel verskuif die fokus van die bronne na
die vorm. Dit gaan vir hom nie soseer oor wat die bron
was nie, maar wat die mondelinge tradisie was agter elke
tema wat uiteindelik in die teks opgeteken is. Hy sien die
oergeskiedenis (Gén. 1-11), die aartsvadergeskiedenis, die
uittog, die Sinai-gebeure, die woestyntog en die uitein-
delike vestiging in die Beloofde Land as aparte tradisies
wat oor geslagte oorvertel is tot dit uiteindelik hul weg
gevind het tot in die Pentateug en daarin tot eenheid
saamgevoeg is om n samehangende verhaal te vorm.

Gunkel staan aanvanklik nie in opposisie tot die idees
van die bronnekritiek nie, maar dit word vinnig duidelik
dat die twee benaderings nie versoenbaar is nie.




Argumente ten gunste van Mosaiese outeurskap
Meer onlangs begin teoloé al hoe meer wegbeweeg
van die kritiese teorieé. Daar is 'n beduidende gebrek
aan ooreenstemming onder kritiese teoloé oor wat die
bronne is, watter dele van die teks van watter bronne
(mondelinge tradisie of geskrewe teks) atkomstig is en
uit watter tyd hulle dateer. Die rede hiervoor is dat die
teorie op spekulasie berus en die kriteria wat gebruik
word, relatief is. Die waarde van die benadering is ook
twyfelagtig en teoloé begin daarom fokus op die literére
geheel van elke boek en hoe dit verband hou met die
groter geheel van die kanon.

Vir gereformeerdes dra hierdie benadering meer
water. God as Outeur van die hele Skrif word as
voorveronderstelling aanvaar en daarom kan die
Pentateug nie anders gesien word as die begin
van God se openbaring wat nog 61 ander boeke
insluit nie.

Wat dan van die besware teen Moses as outeur?

Die outeurskap van Moses bevestig die
doelbewuste struktuur van die Pentateug

Die eerste vyf boeke van die Bybel volg n duidelike
chronologiese raamwerk. Dit dek die geskiedkundige
gebeure van die skepping tot op die drumpel van die
inbesitname van die Beloofde Land. Om die outeurskap
van Moses te erken teenoor die idee van latere redakteurs
wat los bronne of tradisies tot so 'n struktuur gevorm
het, is om raak te sien dat die Pentateug se chronologiese
struktuur die begin is van die groter verlossingsgeskie-
denis wat in die res van die Bybel voortgesit word.

Die teenwoordigheid van deurlopende temas binne
hierdie struktuur van die Pentateug is 'n bewys hiervan.
Die temas van menslike mislukking en die genade van
God is voorbeelde hiervan, maar veral die tema van die
verbond maak hierdie punt duidelik. Die meeste ver-
bondsteoloé onderskei sewe verskillende fases van God
se verbond: die skeppingsverbond (skepping tot sonde-
val), Adamitiese verbond (nd die sondeval), Noagitiese
verbond, Abrahamitiese verbond, Mosaiese/Sinaitiese
verbond, Dawidiese verbond en die nuwe verbond met
die vleeswording van Jesus Christus.> Vyf van hierdie
sewe fases kom as deurlopende tema in die Pentateug
voor. Vir 'n redakteur om verskeie verskillende bronne
rondom so 'n deurdringende tema te verenig, is hoogs
onwaarskynlik. Dit dui baie sterk op een skrywer.

Die outeurskap van Moses bevestig die eenheid
van die Skrif

Om te beweer dat die verskillende name wat vir God
gebruik word bloot die resultaat is van 'n samevoeging
van bronne, is om mis te kyk dat die verskillende name
van God deel van sy openbaring is. Daar is 'n doel agter
die verskillende name! Elohim is 'n baie meer algemene
naam vir God, terwyl Jahweh die verbondsnaam is wat
die besondere verbondsverbintenis tussen God en die
volk Israel aandui.

Die ander besware van kritiese teoloé€, soos die herhaling
van sekere gebeure, verskillende style en die gebruik van
verskillende name vir persone en plekke kan op verskil-
lende maniere verduidelik word. Dit is nie uniek aan die
Pentateug nie en word in buite-Bybelse bronne dikwels
gesien (sonder om die outeurskap te betwyfel). Soortge-
lyke gebeure kan ook meer as een keer gebeur en sekere
dinge kan vir effek herhaal word. Wat egter belangriker
as bogenoemde verduidelikings is, is die feit dat dit alles
tot die groter geheel van die verlossingsgeskiedenis in
die Bybel bydra. Die verandering van Jakob se naam na
Israel dra byvoorbeeld groot teologiese belang.

Die outeurskap van Moses erken die gesag van

die Skrif

Om Moses as die skrywer van die Pentateug te erken,
spruit gewoonlik dadruit dat die interne getuienis vir jou
die swaarste weeg. As jy glo dat die hele Skrif deur God
ingegee is (vgl. 2 Tim. 3:16) en dat die heilige mense van
God deur die Heilige Gees gedryf is om te spreek (vgl. 2
Petr. 1:21), dan kan teorieé oor bronne en vorme nie die
Bybeltekste oortref wat aandui dat Moses die grootste
deel van die Pentateug geskryf het nie.

Daar word telkens in die Bybel gestel dat Moses van God
opdrag kry om sekere gebeure (vgl. Ex. 17:14; Num.
33:2), wette (vgl. Ex. 24:4; 34:27) en selfs 'n lied (vgl.
Deut. 31:22; 32) op te skryf.

Dit beteken natuurlik nie dat daar geen latere redaksie
van die Pentateug kon plaasvind nie. Deuteronémium
34 beskryt die dood van Moses en sou moeilik deur
homself bygevoeg kon word. In Génesis 11 word verwys
na Ur van die Chaldeérs en in Génesis 14:14 word verwys
na Dan, beide name wat ons weet eers later gebruik is.
Dit kon latere redaksies wees om groter duidelikheid

1 Leraar by die AP Kerk Orania.

2 Verskillende teoloé gee verskillende name aan hierdie fases en sommige
identifiseer selfs ander fases.

aan latere lesers te gee. Selfs tekste soos Numeri 12:3 wat
Moses as die mees sagmoedige mens op die aardbodem
beskryf, is bes moontlik deur iemand anders bygevoeg.

Niks hiervan maak afbreek aan die outeurskap van Moses
nie. Daarom die vele verwysings na Moses as skrywer
wat ons vind in die Ou Testament (vgl. Jos. 1:7-8; 2 Kron.

25:4; Esra 6:18; Neh. 13:1) en in die Nuwe Testament (vgl.
Mt. 19:7; 22:24; MKk. 7:10; 12:26; Joh. 1:17; 5:46 en 7:23).

Ons kan dus met vrymoedigheid aanvaar dat Moses, met
enkele latere redaksionele toevoeginge, die heilige man
was wat deur die Heilige Gees gedrywe, die Pentateug
geskryf het.©

Vervolg vanaf bl. 13

Het ons 'n Roomse of Konstantynse Bybel?

Samevatting

Daar is histories geen bewyse dat Konstantyn insae in
die vasstelling van die teks van die Nuwe Testament ge-
had het nie. Trouens, die teks van die Nuwe Testament
was eeue voor Konstantyn reeds in gebruik en hierdie
tekste word gereeld deur die kerkvaders wat voor die
Sinode van Nicéa geleef het, aangehaal. Die aanhalings
uit die Nuwe Testament van die voor-Niceense kerkva-
ders, kom ooreen met ons Bybel. Die agterdog oor die
betroubaarheid van die teks van die Bybel, en veral dié
van die Nuwe Testament, staan in diens van die liberale
teologie wat die Bybel as Woord van God bevraagteken.

Ons bely daarenteen in artikel 3 van die Nederlandse
Geloofsbelydenis:

... dat hierdie Woord van God nie gestuur of
voortgebring is deur die wil van 'n mens nie, maar
die heilige mense van God, deur die Heilige Gees
gedrywe, het dit gespreek ...

en in artikel 4:

... dat hierdie Heilige Skrif die wil van God vol-
komelik bevat en dat alles wat die mens moet glo
tot saligheid, daarin genoegsaam geleer word.

Ons het dus nie 'n Roomse of Konstantynse Bybel nie.
Ons glo dat God sy Woord deur die eeue heen suiwer
bewaar het sodat die Bybel wat ons besit, met dié van
die eerste Christene ooreenstem. @

Wili-werk-ni

Ten volle toegeruste vakansiewoning op die
grens van Margate en Uvongo. Loopafstand na
die strand. Pragtige see-uitsig. Billike tariewe

Skakel Willie of Poppie Brits: 071 696 0344 of 082 746 4852
Queenstraat 18, Uvongo

KASTEELSIG GASTEKAMERS —
PRETORIA

Umgenistraat 366, Erasmuskloof.
+ 1 km vanaf N1-snelweg. Naby Kloof Hospitaal.

Vir besprekings skakel/WhatsApp Nico: 071 619 9756

VOORNEMENDE EN HUIDIGE KOVSIES 2022. Vind u geestelike tuiste en skakel
in by ons bedrywighede. AP Kerk Bainsvilei — Kontak ons by 082 614 5857.

Gemeentenuus - ons wil graag van u hoor!

Stuur asseblief alle gemeentenuus in Microsoft Word-formaat aan ons. Nuusbrokkies moet nie langer
as 300 woorde wees nie en ook nie ouer as ses maande nie. Ons wil graag foto’s saam met u berig
plaas. Stuur dit asseblief apart aan en nie as deel van die Word-dokument nie. Ons benodig die
oorspronklike, hoé resolusie foto’s. Stuur u gemeentenuus na boodskapper@apk.co.za vir plasing.

BYBELWOORDBLOK: BETROUBAARHEID VAN DIE BYBEL DALEEN PIENAAR 2021

MIA|IA|T|S|T|A|F|S|K|R|Y W|E|R|S|{U|G|H|A|B
E|J|PIR|O|F E|T|E|B/B|C/W|U|Y|Y M|L|E|Y]|N
Y(X|O|B|S|I|N|(S|N|E|DIE|S|E|T|H|N|R|[E|B|G
N|IS|S|W|S|F|Y| E|M|P|L|IA/RIR|IT|T|U|I|UJE]|A
Z|H|T|IU|F|V|IE|IR|S|IA|M|E|L|I | N|G|IW|C|E|T|R
|| T|(E|T|(V|Z|V|IK|K|A|C|G|U|D|G|H|E|R|D|E|R
NIE|IL|IM|J|S|A|E|A|L|D|L|IH|P|R|JL|JE|G]|I|K|V
GIK|S GIA|G|N|N|IT|A|S|L|K|R|H|[I|[Y|R|T|E|G
E|IS|IDIE|A|S|G|E|E|E|W|O|F|O|L|E|E|N|A|N|R
D|T|I|S|R|Z|E|P|G|B|L|T|X|SIW|U|X|R|J]|X|I
ElE|IE|IK|A|]O|IL|T|O|W|J|I | K|EJTA|X|D|WJE|T]|E
E|IG|S|IR|IA|E|I |G|IR|H|F|X]I|S|G|E|N|I|E]|T]|K
LIV|IE|I|[N|JIU|JE|E|IT |A|B|R|Y|I[N|IN|J|E|S|U]|S
R|IL|IL|F|[S|Z|S|S|E|N|B|W|G|OID|D|E|L]|I |KJE
B|Y|F|T|I1|J|J|T|E|D R|T|E|S|T|A|M|E|N|T]|S
D(F|IDIE|E|J|J|R|J|E|JU|[Z|G|E|B|[R|JU|I |K|[X]|H
DIAJE|H|N|X|T|E|V| L|U|G|T|P|Q|B|B|E|V|X]|P
u|t|7T|{S{P/RIA|/K|E|I |T|A|G|HI[N|F|V|O|R|Z]|S
NI K|IA|IFIWIO(O|IR|D|IN|P|R|O|F|[E|E|T]|I|E|G]|U
NIAJIA|IM|K/A(IN|IOIN|G|E|V|OIRIM|R|X|A|H|K]|P
B/IA|IRIN|IA/B|A|S|G|E|L|O|O|F|B|Y|B LIS |E

WOORDSOEK: SOEK EN OMKRING DIE ONDERSTREEPTE WOORDE IN DIE GEGEWE RUIT

DIE GESKEIDENIS VAN DIE KANON

Die Griekse woord “kanon” beteken “riglyn, maatstaf” en verwys na geskrifte wat gesag dra vir die geloof en godsdienstige
lewe op grond daarvan dat hul Goddelik geinspireer is.

Skrywers van kanonieke geskrifte moes 'n Israelitiese profeet wees wat in die Naam van die HERE uitsprake gelewer het. Die
versameling van 39 boeke in die Ou Testament word dikwels in drie kategorieé ingedeel: die wet, die profete en die geskrifte.

Uit hul aanhalings uit die Ou Testament sowel as uit hul gebruik van sinsnedes soos “die wet en die profete”, weet ons dat
Jesus en die apostels dieselfde kanon erken het.

Die proses om te bepaal watter tekste deel sou wees van die Bybelse kanon, het oor eeue heen gestrek. Altesaam 27 boeke in
die Nuwe Testament - die Evangelies, Handelinge en die briewe - het die kanon van die Nuwe Testament gevorm.

'n Paar geskrifte, byvoorbeeld “Die Herder van Hemas” en “Die Brief aan Barnabas’, het wel hoé aansien geniet, maar is
uitgesluit omdat dit nie dieselfde gesag as die Kanonieke geskrifte gedra het nie.

(Verw.: Groot Studiebybel. Eerste druk 2013. Lux Verbi)

Prof. Gerrit Smit

Kanoniek, apokrief en
pseudepigraaf: Wat is die verskil?

Ons hoor deesdae dikwels dat mense verwys na die apokriewe boeke om standpunte en idees te staaf. Die apokrie-

we boeke is veral gewild by sektariese groepe. Luister ons so na sekere liberale teolog, is die Kinderevangelie van

Thomas vir hulle net so belangrik, indien nie méér nie, as die vier evangeliebeskrywings in die Bybel! Wat egter

dikwels voorgehou word as “apokriewe” is inderdaad nie apokriewe nie, maar “pseudepigrawe” en andersom.

Wat is dan die verskil en waarom is dit belangrik om dit te weet? Ons gaan in die artikel kortliks hierna kyk.

Kanoniek

Wanneer ons na die Bybel as kanon verwys, beteken
dit dat die Bybel die maatstaf is waarvolgens ons lewe
gereél, waaraan ons leer getoets en waarmee vals leer
bestry moet word.

Oor die Ou Testament was daar sedert die begin van die
kerk redelik eenstemmigheid dat die boeke wat die Jode
as Woord van God aanvaar het, 66k in die Christelike
kerk as Woord van God sal geld. Daaroor skrywe Paulus
onder meer in 2 Timéthets 3:16, dat die hele Skrif deur
God ingegee is ...

Oor die 27 boeke van die Nuwe Testament was daar
sedert die opskrifstelling daarvan soms verskille onder
gelowiges oor watter boeke as kanoniek beskou moet
word en watter nie. By sommige Christelike gemeentes
was daar teen die einde van die eerste tot vierde eeu n.C.
verskillende sienings oor die insluiting van die boek
Openbaring in die Nuwe Testament en of die boeke van
Barnabas, die leer van die apostels (Didaché), die Pastor
van Hermas en die briewe van Polikarpus in die Nuwe
Testament hoort of daarbuite? Oor die res van die Nuwe
Testament het daar egter groot eenstemmigheid geheers.

Hoewel die 27 boeke wat ons vandag as die Nuwe Tes-
tament ken, eers by die Sinode van Nicéa in 325 n.C.
amptelik so genoem is, bestaan daar geen twyfel dat
God deur sy Heilige Gees die apostels geinspireer het
om die boeke op skrif te stel en gelowiges weer gelei het
om dit vroeg reeds as Woord van God te erken nie. In
dié opsig kan ons dan sé dat die opskrifstelling van die
Bybel beide 'n “pneumatologiese karakter” (God het dit

deur sy Gees geinspireer) én n “ekklesiologiese karak-
ter” (God het die kerk gelei om te erken dat God deur
sy Gees met hulle spreek en dit van geslag tot geslag
oordra) het.

Hoewel die 66 boeke van die Bybel deur gereformeer-
des as kanon aanvaar word, het daar deur die eeue wel
verskillende uitgawes van die Bybel die lig gesien.

Enkele voorbeelde:

i) Die King James Bybel het verskillende uitgawes
gehad, waarvan een die 66 kanonieke boeke (soos
ons dit ken) en n ander die sogenaamde apokriewe
boeke insluit.

ii) Hoewel die Roomse Kerk ook die 66 boeke in die
Bybel insluit, beskou hulle Hebreérs, 2 Petrus, 2 en
3 Johannes, Jakobus, Judas en Openbaring as apo-
kriewe boeke.

iii) Ook die Nederlandse Statevertaling het deur die
jare verskillende uitgawes gehad en soms het dit die
apokriewe boeke ingesluit. Dit het ooreengekom met
die aantal boeke in die Latynse Vulgaat wat deur die
Roomse Kerk as Bybel gebruik is.

iv) In die Joodse Ou Testament was die boeke Esra en
Nehemia een boek bekend as 1 Esra en 2 Esra en
dienooreenkomstig bevat die oudste uitgawes van
die Latynse Vulgaat nie die boek Nehemia nie, maar
wel 1 Esra en 2 Esra.

v) Die Sinode van Dordt (1618-1619) het lang debatte
gevoer oor die insluiting van die apokriewe boeke in
die Statevertaling. In die eerste druk van die State-
vertaling was die apokriewe boeke ingesluit, met n
voorwoord waarin gewaarsku word dat die apokriewe




boeke soms inligting bevat wat in stryd met die ka-
nonieke boeke is. Slegs die apokriewe boeke van die
Ou Testament word in die Statevertaling ingesluit
en nie dié van die tyd van die Nuwe Testament nie.
Die Sinode van Dordt het aan die apokriewe boeke
alleen “menslike gesag” toegeken. In latere uitgawes
van die Statevertaling is die apokriewe boeke agterin
die Bybel ingesluit met doelbewuste oop bladsye na
die Nuwe Testament, sodat die leser moet besef dat
dit nie deel van die Bybel is nie.

Apokrief

Die woord apokrief beteken “weggesteek” en verwys na
die boeke wat wel deur die eeue heen soms in die Bybel
ingesluit was, maar nie dieselfde gesag en Goddelike
aanspraak as die kanonieke boeke het nie. Daar bestaan
heelwat verwarring onder mense wanneer verwys word
na apokriewe boeke, aangesien enige boek met n Bybelse
strekking wat nie deel van die 66 boeke van die kanon
is nie, dikwels as apokrief bestempel word. Dit is egter
nie korrek nie. Die apokriewe waarna die Nederlandse
Geloofsbelydenis in artikel 6 verwys, is die enigste
boeke wat deur die eeue in die kerk as apokriewe erken
is en volgens die belydenis in die kerk gelees kan word
sover as wat hulle met die kanonieke boeke ooreenkom,
naamlik 3 Esra en 4 Esra, die boek van Tobias, Judit, die
Wysheid van Salomo, Jesus Sirag, Barug, die byvoegsel
by die geskiedenis van Ester, die Gebed van die Drie
Manne in die Vuur, die Geskiedenis van Susanna, die
Beeld van Bel en die Draak, die Gebed van Manasse
en die twee boeke van die Makkabeérs. Indien 'n boek
wat op Bybelse gesag aanspraak maak, nie in hierdie
lys voorkom nie, word dit nie as 'n apokrief erken nie,
maar as ‘n pseudepigraaf.

Pseudepigraaf

Pseudepigrawe en apokriewe is nie dieselfde nie en
daar bestaan geen sanksionering in die belydenis van
die kerke deur die eeue wat aan pseudepigrawe gesag of
erkenning verleen nie. Hulle kan dus gelees word soos
wat 'n mens 'n storieboek of Die Huisgenoot lees.

Die woord pseudepigraaf verwys na geskrifte met 'n
Bybelse strekking en verwysings na Bybelse karakters,
wat aanspraak daarop maak dat hulle 'n gesaghebbende
persoon in die Bybel as outeur het, maar in werklikheid
onder 'n vals naam geskryf is (pseudo = vals of onder
'n skuilnaam). Onder hierdie geskrifte kry ons boeke
soos die Hemelvaart van Henog, die Kinderevangelie
van Thomas en talle ander.

Die meeste van hierdie geskrifte dateer uit die tweede
eeu na Christus of later. Hulle verteenwoordig n tyd
in die kerk se geskiedenis toe dwaalleer algemeen kop
uitgesteek het en talle geskrifte die lig gesien het wat op
Bybelse gesag aanspraak probeer maak, maar inderdaad
nie deur die Gees geinspireer is nie.

Anders as in die geval van die apokriewe boeke, het die
kerk deur die eeue heen sterk standpunt ingeneem teen
die pseudepigrawe, in so 'n mate dat van hulle heeltemal
verdwyn het en enkeles vandag weer herontdek is (bv.
die Kinderevangelie van Thomas wat in 1945 ontdek is;
die Evangelie van Judas wat in 2006 herontdek is). Dan
Brown se The Da Vinci Code boek- en filmreeks het
hernude belangstelling in van hierdie pseudepigrawe
gaande gemaak.

Die pseudepigrawe het egter histories, kerklik en Skrif-
tuurlik géén gesag nie en kan op geen manier in die
uitleg van die Skrif bruikbaar wees nie. Die pseudepi-
grawe moet derhalwe duidelik onderskei word van die
apokriewe, wat 'n bewese kerklike geskiedenis en his-
toriese betroubaarheid dra, hoewel hulle nie kanoniek
is nie.

Samevatting

Ons glo dat die 66 boeke van die Bybel genoegsaam
(Latyn: sufficientia) is om tot die saligmakende geloof
in Christus te lei, dat dit die ware en volkome leer van
die saligheid bevat en dat niks daarby gevoeg of daarvan
weggeneem kan word nie. Ons glo dus dat die kanon
afgesluit is en dat verdere ontdekkings van geskrifte uit
die tyd van die Bybel waardevol kan wees om ons kennis
van die Bybel te verbreed, maar nie as kanonieke boeke
erken kan word nie.

Ons glo dat die apokriewe boeke vir ons baie
waardevolle inligting bevat om die geskiedenis
van die Bybel te verhelder, veral die eerste en
tweede Makkabeérboeke, maar dat dit gelees
moet word teen die agtergrond van die Skrif
en slegs aanvaar kan word sover as wat dit nie
in stryd met die Skrif is nie.

Ons bely daarenteen dat die pseudepigrafiese geskifte
geen kerklike- of historiese gesag het nie en ten spyte
van die aanspraak deur die oorspronklike outeurs en
die gewildheid onder sommige hedendaagse teoloé en
lesers, dit geen gesag binne die Christelike kerke dra om
geleer of geglo te word nie.

Beweerde teenstrydighede
in die Bybel

Josh en Sean McDowell

Bybelgeleerdes het ’n gevestigde reputasie wanneer dit kom by die interne harmonisering van die Bybel. In

hierdie artikel verken ons die aanspraak deur skeptici dat die Bybel homself weerspreek.

Is daar verskille tussen die verskillende dele van die
Bybel? Ja. Is hierdie verskille sodanig dat hulle mekaar
weerspreek? Nee. Ons onderskryf hierdie standpunt om
twee redes: (1) die Bybel is die onfeilbare Woord van
God; (2) beweerde teenstrydighede is telkens verkeerd
bewys wanneer nuwe relevante ontdekkings voren-
dag kom.

As geinspireerde Woord van God deur mense
neergepen, is die Bybel waar

Soms is ons perspektief baie eng en kan ons gevolglik
nie die waarheid raaksien nie. Dit is om deur 'n kamera
na die wéreld te kyk — ons kan nét dit sien waarop die
lens fokus. Maar bloot omdat die res nie op kamera
sigbaar is nie, beteken dit nie dat die res van die toneel
nie bestaan nie. Ons moet ook onthou dat elke skrywer
van die Woord sy eie persoonlike en kulturele perspek-
tief gehad het.

Die Bybel is saamgestel uit 66 kleiner boeke wat
deur ’n verskeidenheid outeurs, op verskillen-
de tye, in verskillende style en in verskillende
genres geskryf is. Die digkuns van die Psalm-
boek moet byvoorbeeld anders gelees word as
die geskiedkundige materiaal van Josua, die
wette in Levitikus, die individuele spreuke van
Salomo of die evangeliebeskrywings.

Ons erken dat God gekies het om Homself deur 'n ryke
verskeidenheid van genres te openbaar. Elke skrywer het
geskryf waartoe God hom gelei het om te skryf, maar
op 'n unieke manier. Die eindresultaat was nie vir God
'n verrassing nie.

22 DIE BOODSKAPPER

Tog lei Satan mense weg van God af deur hulle te oor-
tuig dat die Bybel nie betroubaar is nie en daarom ook
nie God nie. Dit klink logies, maar net indien die eerste
aanname korrek is. Dit staan skeptici vry om enige
aanspraak te maak, net soos dit ons vrystaan om hul
aansprake te verwerp — nie omdat ons weier om rede in
te sien nie, maar juis omdat God se reputasie onkreuk-
baar is.

Kom ons definieer die term “teenstrydigheid” en kyk
na vyf foute wat skeptici gereeld maak wanneer hulle
beweer dat die Bybel teenstrydighede bevat.

’n Definisie vir “teenstrydigheid”

n Teenstrydigheid kom voor wanneer twee of meer
stellings ons in teenoorgestelde rigtings trek. 'n Voor-
beeld van 'n teenstrydigheid is die stellings: “Die Bybel
bevat teenstrydighede” en: “Die Bybel bevat geen teen-
strydighede nie.” Hulle is logieserwys teenstrydig, omdat
die een bevestig en die ander ontken. Beide stellings kan
nie gelyktydig waar wees nie.

Wanneer ons die Bybel bestudeer, moet ons
nie net vra wat gesé word nie, maar ook wat
bedoel word.

Sommige Skrifgedeeltes blyk met die eerste oogopslag
teenstrydig te wees. Tog is daar oortuigende, onathank-
like redes waarom ons kan glo dat wanneer al die inlig-
ting ter sprake aan ons bekend is, die Bybel homself as
totaal foutloos sal bevestig. Walter Kaiser, die skrywer
van Hard Sayings of the Bible, antwoord die vraag waar-
om daar soveel teenstrydighede en moeilik verklaarbare
stellings in die Bybel voorkom, soos volg:




Daar is 'n groot aantal bronne waaraan ons bei-
de kan toeskryf:

« foute wat die kopieerders gemaak het en in
manuskripte wat ons vandag het, voorkom;

« die gebruik om verskeie name vir dieselfde
persoon of plek te gebruik;

« die verskillende maniere van amptelike
tydsberekening vir die duur van regeerders
se ampstermyne of die datering vir
belangrike gebeurtenisse;

« die spesifieke fokus en doel van individuele
skrywers wat soms die materiaal volgens
onderwerpe en nie kronologies nie,
rangskik;

« verskille in die posisie vanwaar 'n gebeur-
tenis of 'n voorwerp deur die verskillende
skrywers beskryf of gebruik is.

Al bogenoemde faktore en meer, het 'n beduidende in-
vloed op die materiaal gehad. Dit was egter vir die wat
daar was, n aansienlik kleiner struikelblok as wat dit vir
ons is. Omdat ons verwyderd is van die tyd en kultuur,
kompliseer dit ons taak. Dit is egter waar van enige
geskiedkundige gebeurtenis. Dink maar aan hoeveel
kennis vir ons land verlore sal gaan die dag wanneer
die laaste veteraan uit die Tweede Weéreldoorlog of die
laaste persoon uit die strafkampe sterf.

Algemene foute wat skeptici maak wanneer hulle
beweer dat daar teenstrydighede in die Bybel is
In hul publikasie Big Book of Bible Difficulties, het
Norman Geisler en Thomas Howe 17 duidelike foute
geidentfiseer wat kritici van die Bybel gereeld maak
wanneer hulle beweer dat die Bybel teenstrydighede
bevat. Dit geld vir beide die Ou en die Nuwe Testament.
Ons konsentreer slegs op vyf.

Hulle aanvaar dat die Bybel verkeerd is totdat

dit reg bewys word

Baie skeptici aanvaar dat die Bybel verkeerd is tot-
dat iets die Bybel as reg bewys.

Tog moet die Bybel as waar gesien word totdat daar
duidelik bewys word dat dit nie so is nie. Dit is geen
buitengewone uitsondering wat vir die Bybel gevra word
nie - dit is tog die manier waarvolgens ons alle vorme
van kommunikasie hanteer. As ons, byvoorbeeld,

aanneem dat padtekens en verkeersligte nie vertrou
kan word nie, sal ons waarskynlik 'n ongeluk veroorsaak
nog voordat ons die kans kry om te bewys dat hulle wel
betroubaar is. Presies dieselfde geld vir die etikette op
voedselprodukte. As ons aanneem dat die verpakking
verkeerd is totdat ons dit as korrek kan bewys, sal ons
elke pakkie en blikkie moet oopmaak voordat ons dit
koop, net om seker te maak dat ons wel koop wat ons
wil hé. Net so moet ons tog aanvaar dat die Bybel ons
wel vertel wat die skrywers gesé en gehoor het.

Geisler sé: “Aangesien God nie ’n fout kan
maak en die Bybel die Woord van God is, kan
die Bybel nie ’n fout maak nie. Dit beteken nie
dat die Bybel altyd maklik verstaanbaar is nie.
Die fout moet egter nie by God se volmaakte
openbaring gesoek word nie, maar eerder by
ons gebrekkige begrip.”

Wanneer ons in gebreke bly om die konteks van

die gedeelte te verstaan

Die mees algemene fout by skeptici is miskien
dat hulle die Bybel buite konteks probeer interpreteer.
'n Mens kan enige iets uit die Bybel bewys deur bloot 'n
teks uit sy konteks uit te haal. 'n Goeie voorbeeld is: Die
Bybel sé: Daar is geen God nie (Psalm 14:1). Die hele sin
lees egter: Die dwaas sé in sy hart: Daar is geen God nie.

Die aanname dat verskillende weergawes die

valsheid daarvan bevestig

Bloot omdat twee of meer weergawes van dieselfde
gebeure verskil, beteken dit nie dat hulle mekaar uit-
kanselleer nie. Byvoorbeeld, Matthéiis 28:5 meld slegs
een engel wat na die opstanding by die graf teenwoordig
was. Johannes daarenteen vertel ons uitdruklik van twee
engele (vgl. Joh. 20:12). Dit is nie teenstrydige weergawes
nie. Inteendeel, daar is 'n wiskundige reél wat bevestig
dat daar waar twee is, een ook moet wees. Matthéiis het
nérens gesé dat daar nét een teenwoordig was nie. Die
woord “slegs”, “net” of “bloot” moet iewers ingevoeg
word vir die twee weergawes om teenstrydig te wees.

Die aanname dat 'n gedeeltelike weergawe vals is
Skeptici maak dikwels die verkeerde gevolgtrek-
king dat 'n gedeeltelike weergawe van iets, n vals
weergawe is. Dit is egter nie waar nie. As dit so was, sou die

1 In Afrikaans vertaal deur ds. Henning Dafel. Oorspronklik:
www.bit.ly/3biM6rC

meeste van dit wat al ooit gesé is, vals wees. Tyd en ruim-
te laat ons selde toe om 'n volledige verslag van enige ge-
gewe gebeurtenis te gee. Die Bybel druk soms dieself-
de gedagte op twee verskillende maniere, moontlik uit
twee verskillende perspektiewe of selfs vanuit verskil-
lende tydperke, uit. Die feit dat dit deur God geinspireer
is, sluit nie die moontlikheid dat dit op verskillende
maniere uitgedruk word, uit nie. Die vier evangelies ver-
tel dieselfde verhaal aan verskillende gehore op verskil-
lende maniere. Soms haal hulle dieselfde gesegde met
verskillende woorde aan.

Soms vergeet hulle dat latere openbaring meer
5 gewig dra as vroeére openbaring

Soms vergeet die kritici van die Woord die beginsel
wat ons “progressiewe openbaring” noem. God het nie
alles op een slag bekendgemaak nie. Hy het ook nie die-
selfde eise aan elke geslag gestel nie. Daarom dat sy latere
openbaring meer gewig dra as sy vroeére openbaring. Die
skeptici beskou soms wysiging as n teenstrydigheid. Die
fout is egter aan die kant van die skeptici. Byvoorbeeld:
Toe God die mens in Génesis 1 geskape het, het Hy aan
hulle die opdrag gegee om slegs groente en vrugte te eet
(vgl. Gén. 1:29). Later, in Génesis 9:3, wysig Hy egter die
opdrag om vleis ook in te sluit. Dit is 'n progressiewe
openbaring, nie 'n teenstrydigheid nie.

Dit is belangrik om die Bybel te lees

Menslike kennis is beperk en die geskiedenis is deur-
mekaar. Aangesien ons nie God se alwetende blik het
nie, moet ons verwag om moeilike vraagstukke in die
Bybel raak te loop. Daar is egter goeie rede om die Bybel
as waar en betroubaar te beskou en ons moet dit die
voordeel van die twyfel gee.

Sommige kritici weier egter volstrek om te glo dat God
goed en betroubaar is — dikwels weens persoonlike re-
des. Sommige is kwaad vir God. Ander maak weer die
aanspraak dat hulle slegs op logika staatmaak. Ander
glo weer dat wetenskap die enigste betroubare bron van
kennis is. Ander glo weer dat die gemeenskap bepaal
wat die Bybel leer en dat “die Bybel skadelike dogma
leer wat noodlottige gevolge vir die gemeenskap inhou”.

Ons moet toegee dat mense deur die geskiedenis heen,
selektief met die Bybel gewerk het om hul eiesoortige
standpunte en dade te verdedig. Ons kan egter nie toegee
dat die Woord van God “skadelike dogma” verkondig
nie. Enige iemand wat die Bybel gelees het, moet erken
dat Christus ons tot selfopofferende liefde roep.

Dit word beweer dat baie Christene nie weet wat die
Bybel leer nie - juis omdat hulle nie tyd maak om dit te
lees nie. In 2013 is 'n studie geloods wat toon dat 57%
van die Amerikaners wat aan die steekproef deelgeneem
het, hul Bybels hoogstens vier keer 'n jaar lees. Slegs een
uit vyf (20%) lees hul Bybels gereeld.

Hoe kan die liggaam van Christus verwag om
enige invloed uit te oefen as Christene nie dit
wat hul Here sé, ernstig opneem nie?

Dit is goed en wel wanneer skeptici hul standpunte het.
Dit is egter nie aanvaarbaar as Christene naief aanvaar
dat hul godlose standpunte korrek is nie. Soos die kritici
self bewys, is dit maklik om God se Woord te verdraai
om 'n spesifieke perspektief te help ondersteun. n Vriend
het onlangs erken dat hy sy geloof laat vaar het nadat hy
The Da Vinci Code gelees het (hy het dit alles as waar
en eg aanvaar). “Die boek het hom gewys,” sé hy, “dat
die Bybel homself te veel weerspreek en dat hy daarom
nie meer in God kan glo nie” Die tragedie is egter dat
daardie roman suiwer fiksie is.

Hoewel kritici gereeld beweer dat die Bybel werklik
teenstrydighede bevat, het Bybelgeleerdes oor eeue
heen telkens aanvaarbare harmoniserings van sodani-
ge teenstrydighede gebied. Beweerde teenstrydighede
ontstaan dikwels uit foutiewe interpretasies, wanneer
genre of literére gereedskap geignoreer, of ander foutie-
we aannames gemaak word. Gegewe die reputasie wat
Skrifgeleerdes het wanneer dit by die verklaring van
sulke teenstrydighede kom, kan ons egter met gerust-
heid aanvaar dat wanneer al die kennis eendag tot ons
beskikking is, alle teenstrydighede sal verdwyn.@

Die Boekwsinkel

LIG IN DUISTERNIS UITGEWERS

Het jy geweet ons publikasies kan ook aanlyn bestel word?
Gaan loer gerus by www.liginduisternis.co.za

Melgisédek as Christofanie’ - Prof. Koos Adendorft

In Die Boodskapper van Junie 2022 skryf broer Ben Lindeque dat hy met “amen” reageer op “sommige geleerdes
wat Melgisédek se verskyning in die Ou Testament as n ‘Christofanie’ beskryf”. Hy voer verskeie redes aan waarom
hy Melgisédek as 'n Goddelike wese sien.

James Borland behandel in sy boek
Christ in the Old Testament* die
saak van die Ou Testamentiese
verskynings van God in menslike
gestalte. Sy sentrale stelling is dat
dit verskynings van die tweede
Persoon van die Goddelike Drie-
eenheid was met die doel om
onmiddellike openbaring te gee,
maar ook om die mensdom op die
vleeswording van Christus voor te
berei.’ Hy is egter sterk oortuig dat
Melgisédek nié so 'n verskyning
van Christus voor sy menswording
was nie. Ek gee graag sy gedagtes
hier weer as 'n reaksie op

die briefskrywer.

Die mening dat Melgisédek n
Christofanie is, is 'n gedagte wat
telkens weer die rondte doen.
Niemand weet presies waar dié
gedagte vandaan kom nie. Dat dit
reeds vroeg in die kerkgeskiedenis
gehuldig is, blyk uit 'n opmerking
van die post-Niceense kerkvader,
Epifanius van Salamis, wat
ongeveer in die jaar 403 n.C.
gesterf het. Hy het verwys na
sommige lede van die kerk wat die
foutiewe mening gehuldig het dat
Melgisédek die Seun van God was
wat in menslike gedaante verskyn
het. Volgens hom was selfs die
kerkvader Ambrosius oop vir dié
gedagte.* Ander skrywers het deur
die loop van die kerkgeskiedenis
ook verwys na diegene wat dié
siening gehuldig het, maar dit is
sonder uitsondering afgewys as

‘n moontlike verklaring vir die
misterieuse figuur van Melgisédek.

Borland wys op 'n aantal basiese
redes waarom hy meen dat
Melgisédek nié as 'n Christofanie
gesien behoort te word nie.”

1. Die verbintenis van Melgi-
sédek met Christus
ignoreer sekere historiese
besonderhede van Génesis 14

In die besonder is daar twee feite
in Génesis 14 wat in ag geneem
moet word:

o Daar is oortuigende redes
(ook argeologies) om Salem
as die naam van 'n historiese,
topografiese ligging te verstaan.
Heel waarskynlik is dit Jeru-
salem. Waarom sé ons s6? Die
enigste ander plek waar die
woord Salem voorkom, is Psalm
76:3, waar ons die volgende
sinonieme parallelisme aantref:

Ook het in Salem sy tent verrys
en in Sion sy woning.

'n Parallelisme is 'n styl wat
digters gebruik om 'n saak

te beklemtoon. 'n Mens

kry verskillende vorme van
parallelismes. 'n Sinonieme
parallelisme, soos in Psalm
76:3, is waar die tweede
versdeel dieselfde as die eerste
versdeel sé, maar net in ander
woorde. Salem staan in hierdie
vers in 'n parallelle verhouding
tot Sion en verwys dus hier na
die stad wat later as Jerusalem
bekend sou staan.

In die lig van die feit dat 'n
Godsverskyning in die Skrif ge-
woonlik tydelik en skielik van
aard is, is dit onwaarskynlik dat
God Homself sou voorstel as
die koning van 'n Kanaénitiese
stad. In geen identifiseerbare
Christofanie was die Een wat
verskyn het op enige perma-
nente wyse verbind aan 'n lewe
of plek op hierdie aarde nie.

« In geen van die Christofanie
het Christus enige godsdiens-
tige seremonie verrig nie. Daar-
teenoor het Melgisédek brood
en wyn (elemente van 'n offer)
gebring terwyl hy 'n seén oor
Abraham uitgespreek het.

2. Die verbintenis van Melgi-
sédek met Christus stem nie
ooreen met die gegewens in
die boek Hebreérs nie

o Alhoewel Hebreérs 7:3 stel dat
hy sonder vader, sonder moeder,
sonder geslagsregister, ensovoorts
was, stel Hebreérs 7:6 dit duide-
lik dat hy wel 'n geslagsregister
gehad het, maar dat dit nie deur
Abraham s'n geloop het nie.

1 Die term “Christofanie” verwys tradisioneel na
’n verskyning van Christus na sy opstanding,
maar sommige gebruik die term ook om na
verskynings van Christus véor sy menswording
te verwys, byvoorbeeld in die gestalte van die
“Engel van die HERE”, soos in Exodus 3:2.

2 J. A. Borland, Christ in the Old Testament (Fearn:
Christian Focus Publications, 1999).

3 Borland, Christ in the Old Testament, 11.

4 WL Bullock, “Melchizedek,” in Dr. William
Smith’s Dictionary of the Bible, ed. H.B. Hackett,
vol. 3 (Cincinnati, Ohio: NationalPublishing
Company, 1870), 1876.

5 Borland, Christ in the Old Testament, 139-147.

 Hebreérs se argument is dat
Christus die borg van 'n beter
verbond geword het: Hy is beter
as die engele (vgl. Hebr. 1:4),
beter as Moses (vgl. Hebr. 3:3)
en beter as Melgisédek (vgl.
Hebr. 7:20-22). As Christus en
Melgisédek dieselfde Persoon
was, sou dit die Hebreérbrief se
argument kelder.

o In Hebreérs 7:3 word ook ge-
noem dat Melgisédek ... gelyk-
gestel (is) aan die Seun van
God. Die Griekse woord wat
hier gebruik word, kan ook
vertaal word met “gemaak
soos” of “soortgelyk aan”, soos
die 2020-vertaling dit stel. Hoe
kan Melgisédek aan Christus
gelykgestel gewees het (of soos
Christus gemaak gewees het)
as hy inderwaarheid Christus
self was?

« ’n Vierde probleem is dat
Melgisédek volgens Hebreérs
7:3 “altyddeur” 'n priester bly.
As Melgisédek as Christus
gesien word, beteken dit
dat sy priesterskap vir altyd
voortduur. Dit sou egter bots
met Adron én Christus se
priesterskap. Hoe kan Christus
'n ewige Melgisédek wees en
terselfdertyd 'n bediening
uitoefen as Jesus Christus? Die
woorde in Hebreérs 7:3 word
beter verstaan as 'n aanduiding
dat Melgisédek se priesterskap
nie van 'n ander mens ontvang is
en ook geen opgetekende einde
gehad het nie. In daardie opsig
is dit 'n tipe of voorafskaduwing
van Christus se priesterskap.

« Die Skrif noem op verskeie
plekke dat Christus 'n priester
volgens die orde van Melgisédek
was (vgl. Ps. 110:4; Hebr. 5:6;
6:20; 7:11, 21). Hierdie stelling
maak duidelik 'n onderskeid

tussen Christus en Melgisédek.

Indien Melgisédek Christus was,
sou dit beteken het dat Christus
n priester volgens die orde

van Homself was, wat geen sin
maak nie.

3. Daar is geen Skriftuurlike
bevestiging dat Melgisédek 'n
Christofanie is nie

Melgisédek word nérens as n
Goddelike persoon voorgestel

nie. Die Christofanie rondom
Génesis 14 is gewoonlik met frases
ingelui wat aantoon dat ons met

'n Goddelike verskyning te doen
het, soos byvoorbeeld Génesis

12:7 — Daarop verskyn die Here
aan Abram ... Génesis 13:14 - En
die Here sé vir Abram ... of Génesis
16:9 - Toe sé die Engel van die Here
vir haar ... In Génesis 14 ontbreek
so 'n inleidende frase egter.

Abraham gee ook nérens tydens
sy ontmoeting met Melgisédek n
aanduiding dat hy bewus is dat hy
met God in gesprek is nie, wat hy
wel op ander tye gedoen het, soos
byvoorbeeld in Génesis 18:27.

4. Daar is geen etimologiese
ondersteuning vir die
siening dat Melgisédek 'n
Christofanie is nie

Die term etimologie verwys na
die geskiedenis of oorsprong
van 'n woord. Melgisédek

is 'n samestelling van twee
woorde, naamlik “melgi” en
“sédek’”. Dit kan vertaal word
as “koning van geregtigheid”,
wat sommige aanvoer as rede
waarom Melgisédek as n
voormenswordingsverskyning van
Christus gesien kan word.

Melgisédek kan egter ook op 'n
paar ander maniere vertaal word:

« “Milku is regverdig”, waar Milku
na 'n god verwys.

» “My koning is regverdig” (wat
kan verwys na die feit dat dit n
wettige koning is).

+ “My koning is Sédek”, waar
Sédek die naam is van 'n
Kanainitiese god. In hierdie
verband is dit insiggewend
dat 'n koning van Jerusalem
waarna in Josua 10:1 verwys
word, se naam Adoéni-Sedek is,
wat beteken “my heer is Sedek”
Sommige Bybelverklaarders
meen op grond van Josua 10:1
dat Melgisédek eerder op n
koninklike titel vir die antieke
konings van Salem dui as op 'n
persoonlike naam.

Op grond van bogenoemde
oorwegings is Borland van
mening dat Melgisédek na 'n
werklike, historiese priester-
koning van Salem verwys, wie
se lewe en bediening op sekere
punte 'n tipologie van Christus
sn was. Hy verwys ook na vroeé
en gereformeerde kerkvaders
wat dieselfde mening gehuldig
het, soos byvoorbeeld Irenaeus,
Theodorus, Eusebius en Calvyn,
om enkeles te noem. Die
gerekende Ou Testamentiese
Bybelverklaarders, Keil en
Delitzsch, se opmerking vat dit
mooi saam (vry vertaal):

Ons kan in hom niks meer
sien nie as een van die getuies
en belyders van die vroeé
openbaring van God, miskien
die laaste, wat in die donker
geskiedenis van heidense
ongeloof as lig te voorskyn
gekom het. Hierdie verskyning
dui tog wel op 'n priesterskap
van universele betekenis.®©

6 Borland, Christ in the Old Testament, 145.




HULDEBLYK:

Ds. Alwyn Johannes Nagel
(12 Mei 1931 - 29 Januarie 2022)

Ds. Alwyn Nagel is gebore op die plaas Vaalkol in Namakwaland

as een van 14 kinders. Hy het skoolgegaan op Grootmist en die

skool verlaat in standerd ses om na die familie se vee om te sien.

Nadat hy standerd agt geslaag het, besluit hy om polisieman te

word en ontvang opleiding by Pretoria Polisie Depot.

N4 sy opleiding doen hy diens
gedurende die Witsieshoek-
stamgevegonluste in die
vroeé 1950, waartydens n
barakmater omkom in 'n
aanval. Hierdie voorval het 'n
groot invloed op sy politieke
uitkyk, die bevordering

van Afrikanernasionalisme
en sy roeping later tot
predikant gehad.

Hy en sy vrou (Maria Jacoba
Auret) is op 15 September
1957 te Woodstock in die eg
verbind. Sy was 'n boorling van
Groenrivier in Namakwaland.
Hy het diens gedoen in die
Suid-Afrikaanse Polisiediens
te Woodstock, Vredendal en
Somerset-Wes, waarna hy
versoek het vir 'n verplasing
na Stellenbosch. Nadat hy
matriek deur die kollege
geslaag het, begin hy in 1963
teologie aan die Universiteit
van Stellenbosch studeer. Hul
oudste seun was reeds vyf jaar
oud en dit was moeilike jare
om huis en haard te onderhou
en vir studies te betaal. In 1969
word hy gelegitimeer en word
beroep na NG Kerk Aroab.
Weens die uitgestrektheid van
die gemeente en voordele van
lugreis, verkry hy sy vlieglisensie

in 1973. Hy het baie beroepe
vanuit Suid-Afrika ontvang,
maar het bly bedien in die suide
van Namibié.

In 1976 word hy na Leonardville
beroep waartydens hy ook as
kapelaan in die kommando
diens doen. Hy neem ook
periodiek waar in die
Operasionele Gebied (Angola-
grens). Hy was baie lief vir

jag, boerdery en die pastorie

se deur was altyd oop vir
almal. Op 3 November 1980
word hy ernstig beseer in 'n
motorongeluk onderweg vanaf
Windhoek na Leonardville.
Weens mediese ongeskiktheid
verlaat hy die gemeente
gedurende 1984.

Die gesin verhuis in 1985

na Citrusdal en na 'n reeks
operasies herstel hy sodoende
dat hy in 1987 terugkeer

tot die bediening in die NG
Kerk Garies.

In 1993 tree hy af en verhuis
na Swellendam en in 2000

na Graafwater. Hy bedien

die AP Kerk Clanwilliam
periodiek nadat die kerkgebou
voltooi is. Sy eggenote is op

14 Oktober 2014 oorlede,

waarna hy na die ouetehuis te

Lambertsbaai verhuis.

Hy tree af in 1993 en verhuis

na Swellendam, 2000 na
Graafwater en bedien periodiek
APK Clanwilliam nadat die
kerk gebou is. Sy vrou is op

14 Oktober 2014 oorlede en

hy verhuis na Lambertsbaai

se ouetehuis.

Hy was 'n gesinsman en
gemeenskapsleier wat nie

net sy rol as leraar vervul het
nie, maar ook gedien het as
burgemeester, skoolkomitee- en
boereverenigingvoorsitter, om
maar ‘n paar te noem.

Hy was beginselvas, gedissipli-
neerd, lief vir sy volk, met die
vermoé om met alle mense baie
goed oor die weg te kom.

Hy het die koninkryk van God
eerste, bo alle ander sake, gestel.

AP Kerk Clanwilliam

Kairos Netwerk Familiebyeenkoms

Die Bybel is die Woord van God
Daarom dank ons God ook sonder
ophou dat, toe julle die woord van
God ontvang het wat deur ons
verkondig is, julle dit aangeneem
het nie as die woord van mense

nie, maar, soos dit waarlik is, as die
woord van God wat ook werk in julle
wat glo (1 Thes. 2:13).

Wanneer naamchristene in ons

tyd ook nog die gesag van die

Skrif uitdaag en dit dan afmaak

as feilbare mensewoorde, hoe
begenadig is ons dat God ons
verstand deur die werking van sy
Gees verlig om met die hart te glo en
met die mond te bely dat die Bybel
die onfeilbare Woord van God is!

Dit was, is en sal tot met
die wederkoms so wees: ...
'n lamp vir my voet en 'n lig
vir my pad (Ps. 119:105).

Kyk ons om ons rond lyk dit asof
diegene wat ons belydenis deel,
maar min is. Maar dan die troos: Dié
van ons wat een in belydenis is, ook
hier in 'n “Skrifafvallige” Suid-Afrika:
.. word deur God bewaar of in stand
gehou ... alhoewel dit somtyds 'n tyd
lank baie klein is ... (vgl. NGB art. 27).

Belangrike historiese moment vir
Skrifgetrouheid

Die Familiebyeenkoms van die
Kairos Netwerk (KN) het van 21

tot 22 Julie 2022 by die Afriforum-
teater in Pretoria plaasgevind.

Die geleentheid “sal altyd
onthou word as 'n belang-
rike historiese moment

in die Suid-Afrikaanse
kerkgeskiedenis toe behou-
dende gereformeerde kerke
en lidmate handegevat en
begin saamwerk het om
ondermynde fondamente
(Ps. 11:3: As die fondamente
omgegooi word, wat kan die
regverdige doen?) te herstel
en Skrifgetroue gemeentes
van Jesus Christus te wees”.!

Teenwoordig by hierdie geleentheid
was meer as 200 verteenwoordigers
van verskeie denominasies/kerke
van dwarsoor Suid-Afrika. Uit AP
Kerk-geledere het ds. Schalk Strauss
en prof. Alwyn Swanepoel aan die
paneelgesprekke deelgeneem,
terwyl verskeie dosente van

die AP Akademie asook ander
leraars en lidmate uit die AP Kerk
die geleentheid bygewoon het.
Onderwerpe soos Skrifgesag,
teologiese opleiding en die kerk-
regtelike struktuur is onder die
loep geneem.

Die KN is in 2019, kort na 'n
besluit van die vergadering van die
Algemene Sinode van die NG Kerk,

waar selfdegeslagverhoudings binne
die kerk gesanksioneer is, gestig.
Binne dié netwerk kon behoudende
gereformeerdes mekaar ondersteun
terwyl hulle besin oor hul toekoms
in die NG Kerk.

Geen skeurmakers of homofobe,?
maar getrou aan die SKkrif!

Lede van die KN se boodskap
gedurende die Familiebyeenkoms
was duidelik: Hulle wil nég die kerk
skeur, ndg het hulle 'n irrasionele
afkeer van homoseksualiteit.

Maar: Hulle wil terugkeer na die
“ware kerk” en 'n “Skrifgetroue”
benadering. Ds. Smuts Janse van
Rensburg het 'n geloofsverklaring®
(let wel: nie 'n geloofsbelydenis
nie) van die KN aan die byeenkoms
voorgelé. Daar word kortliks

gewys op 'n paar belangrike

punte met betrekking tot hul
Skrifgetroue benadering:

Die Bybel is die Woord van God in
mensetaal. Die siening dat die Bybel
mensewoorde oor God is; menslike
foute bevat; kultuurgebonde is;

se boodskap eers ontmitologiseer
moet word (om die Bybel van
geheimsinnige aspekte te suiwer,
sodat die werklike boodskap na
vore kan kom); gemeenteteologie in
plaas van geopenbaarde waarhede
bevat; die Ou en Nuwe Testament
teenstrydige leringe bevat, word
verwerp. Eweneens word die
siening dat God se openbaring
aangaande Homself volgens




menslike behoeftes aangepas
(dat God byvoorbeeld as moeder/
haar verstaan word) en sodoende
verdraai word, verwerp.

Die geloofsfamilie of kerk van
Christus is nie 'n “ruim huis” waarin
lewenspraktyke wat in stryd met die
Woord van God is, omarm en selfs

Hiervolgens staan die lees en
verkondiging van die Woord sentraal.

Bedienaars van die Woord moet

geseén word nie. opleiding ondergaan wat Skrif- en

Die maagdelike geboorte van belydenisgetrou is.

Christus, haal in di . . . .
Jeousit i Sl s Oor die Christelike huwelik

word aanvaar wat die Skrif
daaroor leer: 'n verbintenis

Evangelies, word aanvaar. Die persoonlike aard van die duiwel
(Satan) word aanvaar: (hy) loop
rond soos 'n brullende leeu en soek

wie hy kan verslind (1 Petr. 5:8).@

Die gereformeerde belydenisskrifte

: : : tussen een man en een vrou.
(Drie Formuliere van Eenheid) word

aanvaar “omdat” hulle met die Skrif

ooreenstem. 'n Skrifbeskouing wat Die gereformeerde liturgiese erfenis,
gebaseer op suiwer Skrifbeginsels,

word dankbaar onderhou.

1. https://fggsa.co.za/byeenkoms/
2. https://bit.ly/3SKgmw8
3. https://youtu.be/HHqEt9nIRaM

in teenspraak met NGB art. 3-7 is,
word verwerp.

BESOEKERS WELKOM!

AP KERK WARMBAD: Eredienste 9:00, AP kerkgebou, h.v. Katjiepiering- en Huilboslaan.
Navrae: Wilma Smith, 014 161 0676 of 079 703 4304; Oudl. Willie Conradie, 082 923 5935

AP KERK KNYSNA: Eredienstye is 10:00 te Cearn Hall, Hallstraat, Leisure eiland, Knysna.
Navrae: Oudl. Christo Matthee, 083 769 9313 of 044 382 1510 (na-ure)

AP KERK BRAKRIVIER: Besoekers, nuwe intrekkers en vakansiegangers is hartlik welkom by ons erediens Sondae
om 09:30 in ons kerkgebou te Seesterlaan 2A, Reebokhoogte. Leraar: Vakant, preekreéling met prof. R Mare.
Voorsitter van Kerkraad: Oudl. Bernie Niehaus, 073 157 6174; Saakgelastigde: Steve Olivier, 083 564 4709

AP KERK SUIDKUS: Eredienste 09:00. AP kerkgebou, Alexanderweg 58, Gayridge, Margate.
Navrae: Kobie Jacobs, 039 313 5181 of 082 896 3236

AP KERK RIVERSDAL: Alle vakansiegangers en nuwe intrekkers is hartlik welkom by ons eredienste wat elke
Sondag om 10:00 in ons AP kerkgebou, Heidestraat, Riversdal gehou word. Stilbaai nog geen tye beskikbaar.
Saakgelastigde en Kassier: Annalize Horn, 072 637 0380 of e-pos: apkriversdal@gmail.com

AP KERK GANSBAAI: Die AP Kerk Gansbaai (vroeér Onrusrivier) nooi alle besoekers, vakansiegangers en belang-
stellendes om ons dienste die tweede en die vierde Sondag van die maand op Gansbaai by Birkenhead Bootklub,
Gansbaaihawe om 10:00 by te woon.

Kontakpersone: Oudl. Brakel Beukes (sr.), 071 060 6093 of Annatjie Otto, 028 381 9940

AP KERK GROTER DURBAN: Alle besoekers, nuwe intrekkers en vakansiegangers (kom gerus in jul vakansieklere)
van Scottburgh tot Stanger word uitgenooi na ons erediens op Sondae om 09:00. Adres: Titrenweg 240, Seaview,
Durban. GPS-koérdinate: -29,900517, 30,965079. Navrae: Elsabé Roodt, 082 444 0860

AP KERK MOSSELBAAI: Alle vakansiegangers is hartlik welkom by ons eredienste Sondae om 09:00 in ons
kerkgebou te Soetdoringstraat, Heiderand, Mosselbaai. Persone van elders wat in die hospitaal is, kan ons ook
kontak. Kerkkantoor: Maandag - Vrydag: 09:00 - 13:00.

Leraar: Ds. Dawie Pretorius, tel.: 082 771 7011 of tel.- en faksnr.: 044 693 4674

AP KERK NAMAKWALAND: Die AP Kerk Namakwaland (Springbok) nooi alle besoekers, nuwe intrekkers,
vakansiegangers en belangstellendes om Sondae die erediens om 09:00 by te woon. Die straatadres is Kowie
Cloetestraat, Springbok. Navrae: Anton Keyter, sel: 082 920 9579

AP KERK GEORGE: Besoekers en nuwe intrekkers is hartlik welkom by die gemeente se eredienste elke Sondag in
die kerkgebou op die hoek van St. Pauls- en Johnstraat, Denneoord, George. Eredienste: Die eredienstye verander
vanaf 7 April 2019 van 10:30 na 09:30. Saakgelastigde: Dawie Claassen, tel.: 044 805 7186

WITRIVIER

Bejaardediens

Op Saterdag, 30 Julie 2022 het AP Kerk Witrivier 'n stalletjie gehad by CURRO-Nelspruit se
karnaval. Dit was 'n lang dag, maar die spangees was aansteeklik! Ons wil graag dankie sé aan
almal wat gehelp het.

Marelize Kotzé

Hartenbos vakansie-akkomodasie

Marjohandie Woonstel: 3 slaapkamer, 2 badkamer, oopplan kombuis en leefarea. Slaap 6 persone.
DSTV, wasmasjien, skottelgoedwasser, tuimeldroeér, onderdak ingeboude braai. Loopafstand van die see.

Die Huisie: 3 slaapkamer, 2 badkamers, oopplan kombuis en leefarea. Slaap 6 persone.
DSTV, wasmasjien, verskuifbare braaier. Loopafstand van die see.

Bring eie bad- en swemhanddoeke. Geen troeteldiere of bediendes nie. Kontak Cornelle 082 377 4896

VOLKSHULP 2000

Volkshulp 2000 is gestig in 1991 as 'n
organisasie sonder winsoogmerk, en
ontvang geen ander inkomstes van enige
instansies nie, en is dus afhanklik van
ons eie Volksgenote wat kan help met die
onderstaande items.

Vir belastingdoeleindes kan Volkshulp 2000
op aanvraag 'n sertifikaat Artikel 18A uitreik
met alle kontant donasies wat aan Volkshulp
2000 gemaak word. Bank besonderhede kan
verkry word by ons hoofkantoor.

Indien u oor die volgende items beskik wat

bruikbaar is, kan u ons gerus kontak by ons

hoofkantoor en ons kom haal dit by u, of u is
welkom om dit self te kom aflewer.

ONS BENODIG DRINGEND ALLE BRUIKBARE
ITEMS, WAT DAN WEER HELP OM AAN ONS
VOLKSGENOTE SE BEHOEFTES TE VOLDOEN.

> = [ Jos

Klere e Skoene e Linne ¢ Huisraad
Alle bruikbare meubels  Speelgoed e Kos

BLOKKIESRAAISEL ANTWOORDE: JULIE/AUGUSTUS 2022, BL. 10

m—»!HHE

Tel: 012 755 8201 » Sel: 082 6827454
Adres: Steadlaan 246, Queenswood, Pretoria

PRETORIA-OOS _ £

Landswye kamp vir
jongmense

WENUJAS, die Werkende
Jeugaksie van die AP

Kerk Pretoria-Oos het
vanjaar afgeskop met

hulle eerste landswye
kamp vir jongmense.

Dit het plaasgevind by
Adventure Peaks-kampterrein
gedurende die langnaweek
van Vrydag 18 Maart tot
Maandag 21 Maart 2022.

Jongmense van regoor Transvaal het die kamp bygewoon: Pretorianers vlak duskant die
Magaliesberge tot dierbare vriende uit Potchefstroom, Potgietersrus en Schweizer-Reineke, om maar
‘'n paar te noem. Alle jong werkendes was verteenwoordig, ongetroudes, getroudes, jongmense wat
pas begin werk het, tot “oom” Gert, soos ons hom spot, wat 'n jeugdige 42 is. Die ewe jeugdige
Boshoff-predikantspaar (ds. Attie en Hes) het help leiding gee gedurende die kamp.

Die hoofdoel van die kamp was om te herbesin oor die betekenis van die gemeenskap van

die gelowiges. Dit is gedoen deur Skrifoordenking, gebed, stimulerende gesprekke oor aktuele
onderwerpe, groepsaktiwiteite, koninklike maaltye, uvitbundige grappe en hartlike kuier met mede-
gelowige jongmense wat mekaar se vitdagings deel.

Die kamp het Vrydagaand afgeskop met 'n prettige en baie nodige kenmekaar. Elke dag is ge-open
en afgesluit met 'n oordenking en gebed deur een van die kamplede. Saterdagoggend is 'n aktuele
gesprek oor die kerk, kerkverband en die gemeenskap van gelowiges in 'n post-COVID-wéreld
gehou. Daarna het handdoekvlugbal almal se reaksies en spanwerk getoets en 'n nodige breuk
verskaf. Die gesprekke is voortgesit nd 'n kort middagslapie en die aand is afgesluit met kitaarspel,
gemoedelike samesang, "malvalekker-smores” en gebed langs 'n knetterende bosveldvuurtjie.

Sondagoggend het ons, nd 'n heerlike ontbyt, by Pretoria-Oos se erediensuitsending ingeskakel.
Verdere aktuele gesprekke oor vergifnis, gebaseer op die April-uitgawe van Die Boodskapper, het
plaasgevind. “Oom” Gert het die jongmense goed skaamgemaak toe hy die middag eerste in die
plaasdam induik. Sondagaand het 'n unieke gevaarspel almal op hulle tone gehou en Bybelkennis
deeglik getoets.

Die kamp is Maandagoggend met soete herinneringe en hernude hoop afgesluit. Ons het net daar
besluit om 'n kampkomitee saam te stel en hul getaak met die bespreking van dieselfde kampterrein

vir die volgende kamp wat DV die naweek van 10-12 Maart 2023 sal plaasvind.

Die Jongmenskampkomitee nooi alle jong werkendes hartlik uit om volgende jaar hierdie kosbare
geleentheid saam met ons deur te bring!

Franco Bosman

IS JOU REKENAARBEGROTING
BEPERK?

Ons verkoop opgeknapte (refurbished) rekenaars,
skootrekenaars en bedieners. Alle opgeknapte rekenaars
het 'n een jaar waarborg. Ons koerier landswyd!

Kontak Pieter by 083 214 3521 of pieter@activepc.co.za

BLOEMFONTEIN OORNAG-~WOONSTEL

-Ruim luukse oomag-woonstel met eg Suid-Afrikaanse
8c‘lserJl1ei(l . Veilige parkering 0 Sl(oon, netjies
« Kleur TV « Stil en rustige atmosfeer

Tel: (051) 522-6035 / Sel: 082726 9959

AP KERKDASSE

Wit Kerkraadsdasse @ R120 VIR BESTELLINGS
10 en 20 jaar gedenkdasse ook kontak Sonja Horn
beskikbaar op navraag Tel 015 2988028

Faks 0865305709
e-pos: pietersburg@apk.co.za

Posgeld en verpakking sal bepaal word met bestelling
Kantoorure: Maandae tot Vrydae: 08:00 tot 13:00

e Y R e
Oornagverblyf Kroonstad e
2 Gemeubileerde kamers met beddegoed -
15 kamers met 2 beddens elk en ablusiegeriewe,
asook karavaanstaanplekke.

Kan ook groepe van ongeveer 70 persone huisves.
Volledig toegeruste kombuis op aanvraag beskikbaar.
Kontak Annette Kok by 079 768 0525 vir verdere '

navrae of besprekings. =i

LA e

DOONSIDE (2 km van Toti)

Shangrila: Seefront, 2 + 3 slaapkamers; sommige DSTV.
Onderdak parkering. Braaiplek, winkel, wassery.
Superwaarde.

082 821 2601/ 012 006 1064
www.shangrilaholidayflats.co.za

Hartenbos Woonstel

Puik selfsorg woonstel. Stap na strand
Skottel TV. Onderdak braai op patio
Slaap 1-6. Baie gewild. Beste tarief heel jaar

Kontak: 044 695 0219 / 082 641 4092

OORNAG TE BLOEMFONTEIN

Selfsorg oornagkamers elk met:
minikombuis en -badkamer, lugreéling, TV, braai- en
vriesgeriewe, veilige onderdak parkering

Slaap 1-4 en 1-5. Naby N1
Skakel Belie by 051 433 2635 of 072 342 7530

Selfsorg akkommodasie met: _A‘_
Saal, herberg, kothuise en MAJUBA

kamp staanplekke.
NUUT: 4x4 baan, bergfiets/wandelroetes.
Ideaal gele€ op die N11, 3 ure vanaf Pretoria.

Skakel Theuns Snyman by 079 274 7978

TE KOOP HAZYVIEW

3-verdieping, 4 s/kamerhuis met swembad, stoep, ruim

woon- en braaiareas, afsonderlike 1% s/kamerwoonstel.
13 km van die Kruger Nasionale Park, Phabenihek.

Naby Panorama roete met pragtige uitsig oor Laeveld.

SKAKEL RETHA: 082 502 9584

SELFSORG VAKANSIEVERBLYF
IN HAZYVIEW

13 km vanaf die Kruger Nasionale Park se Phabenihek.
Huis met twee vlakke, 3 s/kamers, oop kombuis,
swembad, braaigeriewe, veilige parkeerplek.

2 buitekamers met badkamers.

SKAKEL RETHA: 082 502 9584

Natal Suidkus - Southport

Lekker, gerieflike selfsorg tuinwoonstelle te huur
vir vakansie.Ten volle toegerus. Loopafstand
van die see, braaigeriewe, see uitsig, DSTV ens.
Kom ontspan in ’n rustige stil omgewing!

Kontak Hendrie: 072 932 1070

SUIDKUS MARGATE

Loopafstand van hoofstrand.
2 Slaapkamer - 6 persone. See- en brander-uitsig
van balkon. 2 x onderdak parkering

Skakel Liezl vir tariewe 082 788 9304 of
skakel of sms Thys: 082 921 1922

LICHTENBURG
Bejaardediens

Johannes Broekman, teologiese student
van die AP Akademie het tydens sy prakties
by die AP Kerk Lichtenburg die voorreg
gehad om bejaardebediening te doen.

Omdat heelwat van hierdie ouer lidmate
nie so gereeld in die erediens kan wees
nie, het dit 'n instelling geword dat ons
maandeliks Die Boodskapper aan hulle
besorg. Die meeste van hulle kan dikwels
nie wag om die leesstof in die hand te hé
nie en sal die dominee of ouderling ook
vinnig daarop attent maak: “Ons het nog
nie Die Boodskapper gekry niel”

Dr. CF Meiring

BRONKHORSTSPRUIT

“Die jawoord is uit”

- _n

Hy het gevra, sy het gesé “ja” en die pa het 'n gat in sy hart.
Ané Vosloo is reeds vir 24 jaar lidmaat van die AP Kerk
Bronkhorstspruit. Sy begin op 'n baie vroeé ouderdom haar
skoolloopbaan aan Sonitus-skool vir gehoorgestremdes.

In haar graad tien jaar neem sy die geloofsprong en

word deel van hoofstroomonderwys. Sy matrikuleer aan
Hoérskool Erasmus en studeer hierna gasvryheidstudie
aan Centurion Akademie. Marinus matrikuleer aan
Hoérskool John Vorster in Pretoria, waarna hy meganiese
ingenieurswese aan die Noordwes-Universiteit studeer.
Marinus is werksaam by ‘n firma wat hoofsaaklik gemoeid
is met die ontwerp en installering van robotarms wat in die
motorvervaardigingsindustrie gebruik word.

Die twee jongmense ontmoet in 2021 deur die
bemiddeling van 'n gemeenskaplike vriend. Kort hierna
moes hulle die hartseer deurmaak nadat Marinus se
moeder weens COVID-19-komplikasies sterf. Die AP

Kerk Bronkhorstspruit wens dié twee jongmense alles wat
mooi is toe met die nuwe fase in hul lewens. Mag Jesus
Christus se koninkryk ook in hul verhouding aan die wéreld
sigbaar word.

Barend Vosloo

met Piter & Piter

Dr. Pieter Moller

H endrik Frensch Verwoerd is op 8 September 1901
in Amsterdam gebore. Twee jaar later immigreer
sy ouers na Suid-Afrika. In 1918 gee hy reeds blyke van
sy skerp intellek toe hy in Brandfort matrikuleer en
top-akademiese presteerder van die Vrystaat word. Hy
studeer daarna aan die Universiteit van Stellenbosch,
presteer akademies en behaal die BA-, MA- en DPhil-
grade. Op 26-jarige ouderdom word hy professor in
Toegepaste Sielkunde. Met die oog op verdere studie
besoek hy Duitse universiteite en maak ’'n draai in
Engeland en Amerika. In 1927 trou hy in Duitsland met
Betsie Schoombie, 'n Kaapse nooientjie. By sy terugkeer
word hy ses jaar later professor in die nuutgestigte De-
partement van Sosiologie en Maatskaplike Werk - iets
wat hom goed gepas het omdat hy uiters begaan was oor
die armoede waarin van sy volksgenote verkeer het. Hy
woon dan ook in 1934 die Volkskongres oor armoede by.

Hierdie bekwame en Christengelowige man met soveel
mooi karaktertrekke het dr. DF Malan beindruk en dié
vra hom of hy nie die betrekking van hoofredakteur van
die te stigte Nasionale Party-koerant, Die Transvaler, wil
oorweeg nie. Ten spyte van sy ouers en ander welme-
nendes wat hom afraai, aanvaar hy en is hoofredakteur
vir die volgende elf jaar. Aanvanklik was adv. ]G Strijdom
gekant teen die aanstelling, “want hoe kan 'n onbekeerde
die evangelie verkondig”. Die Eerste Minister se oé
gaan weldra oop en hulle word gou baie goeie vriende
en werk saam om die Republiek tot stand te bring. Die
wyse waarop dr. Verwoerd Afrikanernasionalisme en
die volksaak bevorder, maak hom weldra so bekend en
bemind onder lede van die Nasionale Party (NP) dat
hy tot die hoofbestuur van die Federale Raad van die
party in Transvaal verkies word. Dit baan die weg vir
sy toetrede tot die politiek.

In 1948 word hy tot senator benoem en 'n rukkie later
word hy LV (Lid van die Volksraad) vir Heidelberg. In
1950 word die Minister van Naturelle Sake, dr. EG Jansen,
goewerneur-generaal en die eerste minister, dr. Malan,
benoem dr. Verwoerd in sy plek in sy kabinet. Hierdie

Nekslag vir die Afrikanervolk

Die Afrikanervolk het sedert die konsentrasiekampe by tye verskillende terugslae
beleef. Na my mening is die moord op dr. Hendrik Verwoerd die mees lotsbepalende
van almal. Geen Afrikanerleier, en dit sluit pres. Paul Kruger in, is tydens sy lewe en
selfs na sy dood op so 'n hatige en vals wyse soos dr. Verwoerd verguis nie.

portefeulje het geweldige uitdagings gebied omdat die
rassevraagstuk sedert Uniewording in 1910 onopgelos
was. Deur die nodige moed en daadkrag pak hy aspekte
van die NP se naturellebeleid aan, waarvoor ander
teruggedeins het.

In 1951 word die Eiselenverslag oor Bantoe-onderwys in
die Volksraad ter tafel gelé. Dit het die grondslag vir dr.
Verwoerd se onderwysbeleid gelé. Hy het die verkorte
verslag dan ook in 1953 in die Volksraad ter tafel gelé.
Ten spyte van soveel onwaarhede wat vandag nog oor
sy onderwysbeleid verkondig word, het hy dit opreg
met swartmense bedoel en wou hy hul onderwys op 'n
meer gestruktureerde, geordende en opvoedkundig-
verantwoordbare basis plaas. In stryd met wat beweer
word, het hy tot 'n groot mate in sy doel geslaag, soos
die kernsillabusse wat vir al die vakke in al die swart
tale opgestel is, ongetwyfeld aantoon. Daarin is genoeg
ruimte vir die eiesoortigheid van elke etniese volk gelaat.
Dit het skole ook vrygestaan om die sillabusse van 6f die
Gemeenskaplike Matrikulasieraad, 6f die Departement
van Nasionale Opvoeding te volg. Die inhoud van die
vakke wou bydra tot swart kinders se weerbaarheid
op alle lewensterreine en het die bybring van kennis,
vaardighede en gesindhede wat bevorderlik vir die
uitbou van die eie gemeenskap sou wees, ten doel gehad.
In teenstelling met die hatigheid van Afrikanervyande,
was dr. Verwoerd geliefd onder die grootste deel van
die swart bevolking en het honderde van tyd tot tyd sy
raad gevra en hom selfs vereer met die naam Rapula
(vader of gewer van die reén).

Dr. Verwoerd word ook gereeld deur onkundiges daar-
van beskuldig as sou hy die vader van apartheid wees.
Sy voorganger het prof. FR Tomlinson van UP aangestel
as voorsitter van die kommissie vir sosio-ekonomiese
ontwikkeling van die Bantoegebiede binne die Unie van
Suid-Afrika. Uit die verkorte verslag wat dr. Verwoerd
op 27 Maart 1956 in die Volksraad ter tafel gelé het,
was dit duidelik dat die Afrikanervolk voor 'n kruispad
te staan gekom het en 'n beslissende keuse tussen

VAN KARSTOELTJIE TOT BESTUURDER

Charlotte Fourie

an al die kwessies rondom Christelike ouerskap,
Vis die kopkrap oor skermtyd en die gebruik van
digitale tegnologie deur kinders vir my die moeilikste
om uit te pluis. Dit is tog so maklik om die televisie vir
hulle aan te skakel, of om 'n speletjie op jou slimfoon
af te laai om hulle lekker lank besig te hou, sodat daar
net 'n bietjie tyd vir kosmaak en wasgoedwas is. Maar
soms hoor ek van ouers wie se tweejariges nog nooit
eers ‘n skerm gesien het nie en verdrink dan amper in
my oorweldigende skuldgevoel! Ouerskap in die digitale
era voel dikwels vir my soos 'n eksperiment, want ten
spyte van al die negatiewe gevolge van “skermtyd”, is ek
self baie lief daarvoor om digitale tegnologie te gebruik
om doelmatig en effektief te kan werk. Daarom glo ek
dat my kinders ook daardie vaardighede moet aanleer.
Die uitdaging is: Hoe leer ek my kinders 'n balans tussen
gebruik en misbruik?

Hoe lyk kindwees in hierdie era?

Sonder om te veralgemeen, is daar 'n paar tendense by
hedendaagse jongmense waarvan ouers kennis moet
neem. Kinders wat sedert 1995 gebore is, ken nie 'n wé-
reld sonder die internet nie en begin adolessensie in die
era van die slimfoon. Die sielkundige, Jean Twenge, se
studie' oor iGen (die naam vir die generasie gebore tussen
1995 en 2012) wys dat hierdie geslag deur vertraagde
volwassenheid en langdurige adolessensie gekenmerk
word. In 2017 het 81% van hoérskoolleerlinge in Suid-
Afrika toegang tot 'n slimfoon gehad en ongeveer 31%
van hierdie leerlinge het hul eie blad op 'n sosiale plat-
form soos Facebook of Instagram gehad. Die sogenaamde
“i-Generasie” word verder gekenmerk as: altyd aanlyn,
slimfoon-inboorlinge, wéreldgesind en “woke-georién-
teerd” (bedag op onreg in die samelewing, veral rassisme).

Die voortgesette oorlog vir die liefde van ons kinders
Tony Reinke * skryf: “Slimfone bedink nie nuwe sondes
nie; hulle versterk eenvoudig elke bestaande versoe-

Christelike opvoeding in
n digitale era

king van die lewe en manifesteer daardie versoekings
in ‘pixels’ op hoédefinisieoppervlaktes. Ou versoekings
kry nuwe vlakke van aantrekkingskrag, verslawing en
toeganklikheid” Ouerskap was nog altyd n oorlog vir
ons kinders se liefde, maar die digitale era ontbloot ons
baie vinniger as onvoorbereide ouersoldate.

As tieners nie hul hoogste bevrediging in Christus vind
nie, gaan hulle dit in iets anders (afgode) soek, ongeag
die era waarin hulle opgevoed word. Daardie boodskap
was nog altyd relevant — dit lyk vandag dalk net nuut,
omdat die “afgode” in slimfoonverslawing manifesteer
en meer as ooit goeie en verantwoordelike ouerskap verg.
Ons moet steeds daagliks by die Heilige Gees pleit om
die harte van ons kinders te verander om hulle van hul
(en ons van ons) afgode te bevry.

Tegnologie kan ons kinders se eensaamheid voed, maar
dit is eintlik ou nuus. Is die oplossing eenvoudig om
kinders en tegnologie te skei deur skermtyd en toegang
tot die internet te beperk? Ek glo nie so nie. God het ons
juis as ouers in hierdie spesifieke era geroep. Poog om jou
kinders voor te berei en te bemagtig eerder as om hulle
net te probeer beskerm. Al die gevare van tegnologie is
gewortel in sonde en daarom moet die sonde geiden-
tifiseer en teengestaan word. Die oplossings 1é dalk in
aktiewe ouerskap, 'n goeie vertrouensverhouding tussen
ouer en kind en ouers wat die regte voorbeeld stel.

1. Geesvervulde digitale gewoontes

Slimfoonverslawing kom nie net by kinders voor nie -
talle ouers het self al in hierdie slaggat getrap. Sodra ons
as ouers nederig genoeg is om ons eie tegnologiemisbruik
te identifiseer en eerlik te beoordeel, kan ons ook ons
kinders daarmee help. Lei deur 'n voorbeeld - wys vir

1 https://bit.ly/3)zAsVH
2 https://bit.ly/3vHzvWX

joukinders hoe 'n Geesvervulde Christen tegnologie en
die internet gebruik, eerder as om net vaagweg daaroor
te praat.

2. Vertraag deelname aan sosiale netwerke vir so
lank as moontlik

Sosiale netwerke wat sonder die nodige kennis gebruik

word, sal ons kinders iets kosbaars kos. Verfris solank

jou eie kennis van sosiale netwerke wat jou kinders se

nuuskierigheid prikkel en hul aandag trek, voordat hulle

oningeligte deelnemers daarvan word.

3. Beheer die Wi-Fi en vertraag slimfoongebruik

Verdeel tegnologiese blootstelling oor die eerste 18
jaar van jou kind se lewe en moenie die hoogtepunt, n
slimfoon met al sy funksies en volle internettoegang,
eerste bekendstel nie. Begin dalk op 'n jong ouderdom
met 'n tablet waarop opvoedkundige speletjies afgelaai
is. Beweeg dan na 'n tablet met video's oor verskeie op-
bouende en leersame onderwerpe. Kry dan vir die hele
gesin 'n rekenaar in die sitkamer waarop opdragte gedoen
kan word. Daarna kan soektogte op die internet gebeur
en selfs toegang tot sosialemediaplatforms op hierdie
gedeelde rekenaar. Gebruik veilige en kindervriende-
like blaaiers en oorweeg byvoorbeeld iets soos Google
se “Family Link” om toegang te monitor en te beheer.
Deel hierdie “roete” met jou kind en identifiseer saam

mylpale en gedrag wat dalk versnelling van die roete
moontlik sal maak. Verder hoef Wi-Fi nie konstant aan
te wees nie — aktiveer dit slegs wanneer dit nodig is.

4. Hou alle skerms buite die slaapkamers

Skep 'n reél in jou huishouding dat daar vir minstens
12 ure van die dag, geen individuele skerms in gebruik
mag wees nie. Maak aandetes, motorritte en vakansies
slimfoon- en internetvrye saamweestyd: Leer ken jou
kinders in die motor en rondom die etenstafel.

5. Ken jou kind
Kinders gebruik (of misbruik) tegnologie verskillend.
Hulle gaan 'n slimfoon of 'n profiel op sosiale platforms
verskillend gebruik en daarom moet jy ook elkeen in-
dividueel hanteer.

Die oplossing om kinders teen digitale gevare te beskerm
is nie 'n “geen-tegnologie-kokon” nie. Daar is egter nég
'n manier om hulle vir hierdie era voor te berei: Groot-
word in die kerk! Ouers besef dit dalk nie, maar ook
kinders het 'n behoefte aan 'n geloofsgemeenskap waar
hulle in Christus kan floreer, Hom kan dien en waar
hulle deur 'n geloofsgemeenskap gedien kan word. Hou
aan om getroue gesinne en kerke te bou en laat hierdie
geloofsgemeenskap jou help om 'n gesonde i-Generasie
te hé — een wat “aflyn” groei en “aanlyn” floreer.@

Vervolg vanaf bl. 34
Nekslag vir die Afrikanervolk

algehele integrasie of algehele apartheid tussen wit en
swart moes maak:

“Elkeen van die twee beleidsrigtings verg 'n prys: dié
van integrasie is die uiteindelike likwidering van die
selfbeskikkingsreg, identiteit en voortbestaan van
die blankes as aparte volksentiteit en dié van aparte
ontwikkeling is die altruistiese offerdaad van blanke
kant tot die verwesenliking van so 'n ontwikkeling.”

In volksbelang was dr. Verwoerd ten gunste van segre-
gasie (apartheid), maar onderhewig daaraan dat aan al
die eise van reg en geregtigheid voldoen moes word. Hy
het geglo dat wat die witman vir homselfin sy eie land
opeis, hy ook aan die swartman in sy eie gebiede moes
gun. Om aan die uitdaging te voldoen, sou astronomiese
koste vir die blanke bevolking meebring en daarom was
daar teenkanting uit eie geledere. Op die Volkskongres
van 28 Junie 1956 te Bloemfontein, word daar op se-
gregasie besluit, omdat integrasie uiteindelik op swart

oorheersing sou uitloop. Met die ontplooiing van die
beleid van afsonderlike ontwikkeling, is voorsiening
gemaak vir die ontwikkeling van 'n selfstandige staat
vir elk van die nege etniese eenhede en mettertyd was
daar al vier sulke tuislande. Na dr. Verwoerd se dood
is hierdie beleid ongelukkig bloot van die tafel gevee
en beleef ons sedertdien die gevolge wat dr. Verwoerd
voorsien het.

Dr. Verwoerd word vanweé sy bekwaamheid en
standvastigheid op 2 September 1958 deur die NP-
parlementére koukus tot Eerste Minister verkies. Om
hierdie beginselvaste man en sy beginsels uit die weg
te ruim, het liberaliste en kommuniste geen steen
onaangeroerd gelaat nie. Na 'n mislukte sluipmoord-
poging op 9 April 1960, het 'n tweede poging op 6
September 1966 geslaag en het die vyand dit uiteindelik
reggekry om hierdie buitengewone man van die toneel
te verwyder en die Afrikanervolk sodoende 'n nekslag
toe te dien.

ander praat sommer net van “pap en sous”. Afrikaanse en Engelse mense
verskil nog meer. Waar jy grootgeword het, maak ook 'n groot verskil.

As jy in die Karoo grootgeword het, laat ruigtes en berge jou baie keer
benoud voel. Die omgekeerde is ook waar. Al het die Here mense van
verskillende tale en plekke gebruik, praat die Bybel altyd dieselfde oor
alles ... Net God kon dit laat gebeur!

Die Bybel is oor ’'n tydperk van ongeveer 1500 jaar geskryf. Dit is 'n lang
tyd. Sedert Jan van Riebeeck in 1652 in die Kaap voet aan wal gesit het,
het daar maar 370 jaar verloop tot vandag toe. Dink net gou hoeveel
dinge van toe af tot nou in Suid-Afrika verander het. Ag, vat maar net jou
oupa en ouma, selfs jou pa of jou ma - dink net hoeveel julle verskil as dit
by goed soos selfone of rekenaars kom! Gaan gesels gerus ook met jou
ouers oor wat baie mense in die 1970’s en 1980’s van denimbroeke gedink
het. Gedurende hierdie 1 500 jaar waarin die Bybel geskryf is, was daar
baie jongmense wat oumense geword het. Al het een geslag se idees oor
sommige goed baie van die vorige geslag s’n verskil, het almal wat God
oor hierdie lang tyd gebruik het om sy Woord neer te skryf, op dieselfde
manier oor al die moeilike onderwerpe van hulle tyd gepraat. Net God kon
dit laat gebeur het.

Ons moet nié net God se hand raaksien in die manier hoe die Bybel
aanmekaargesit is nie, maar ook in die manier hoe God dit vir ons behoue
laat bly het. In 1994 het ons 'n nuwe regering in Suid-Afrika gekry. Dinge
wat voor 1994 reg was, is vandag heeltemal verkeerd en boos. Baie

goed wat vandag reg en aanvaarbaar is, was dan ook voor 1994 totaal
ontoelaatbaar. Die punt is maar net dit: As jy bo is, maak jy die reéls. Oor
die eeue heen was daar baie magtige mense en baie nuwe regerings

wat nie gehou het van wat die Bybel sé nie (dink bv. aan Hitler of Stalin).
Hierdie mense het baie hard probeer om dit wat die Bybel sé, te verander
of selfs om die Bybel heeltemal tot niet te maak. Hulle kon dit nie regkry
nie. God het nog altyd gesorg dat ons sy Woord by ons het.

Sien raak dat as God nie deur die Bybelskrywers gewerk het nie, ons nie
vandag 'n wonderwerk soos die Bybel sou hé nie. Meer nog, sien raak dat
as God sy Woord nie bewaar het nie, ons byvoorbeeld ook nie vandag

'n Bybel in Afrikaans sou kon hé nie. Jou Bybel is 'n wonderwerk en ek
dink dit is die moeite werd om self te gaan lees wat God alles in hierdie
wonderlike boek vir jou wil leer.

Groete, ds. Henning



Il TIMOTHEUS 3:16

Die hele Bybel is deur God geinspireer




Die vroeé kerk se Ou T estament

WOORDSOEK

ie eerste Christene het na die Ou Testament verwys as "die wet van

Moses en die profete” of as "die heilige Skrif” (vgl. Lk. 24:44). Hoewel
dié geskrifte nie uitdruklik "Christelik” was nie, het die vroeé kerk dit as
die grondslag van leerstellige en morele onderrig beskou (vgl. Rom. 3:21).
Getuienis dui daarop dat die kanon van die Ou Testament stewig gevestig
was nog voor die middel van die tweede eeu n.C. Die algehele verwerping
van die Ou Testament onder die volgelinge van Marcion en vroeé gnostici, is
dus 'n afwykende opvatting en 'n dwaling.

(Verwysing: Groot Studiebybel. Eerste druk 2013. Lux Verbi.)

GUGNOSTICIVMOTVMZ Afwykende Middel
EAFWYEKENDTENROMRUJ M Algehele Morele
TONDERRIGOKTIEKROAM Christene Moses
Ul OPVATTI NGPIKSE G O Daarop Onderrig
l Ul TDRUKL I KFGETETL S Dui Opvatting
EERSTERVERWYS SLRI1 E Dwaling Ou
NCOPZAREPILUEKASKS Eerste Profete

I HMJMYPROFETETIROU Eeu Romeine
S RESUQIWGEVES ST I G O Getuienis Skrif
Wil Il TWUKEUBUIEKANDONS S8 Gevestig Stewig
BSNCDMWRWBDDCSCKT Gnostici Testament
KTEYGJVPPEXWAPXRE Grondslag vitdruklik
KEIHEILIGETTAAY | W Heilige Verwerping
MNEVGRONDSLAGLRTF | Kanon Verwys
ZEMUVOLGETLINGETIOG kerk Volgelinge
TESTAMENTMI DDETLNP | kas Vroed
BFOLPALGEHELEIKLG makon Wet

STERKER AS DIE DOOD (JOHANNES 11:1-53)

Jerusalem is 'n groot stad in Judéa.
Naby Jerusalem is die dorpie Betanié.
In Betanié het Martha, Maria en
Lasarus gebly. Hulle was Jesus se
vriende en Hy was baie lief vir hulle.

Op ’'n dag het Lasarus baie siek
geword. Dit het gelyk asof die siekte
gaan maak dat hy doodgaan. “As
Jesus maar net hier was om hom
gesond te maak,” het Martha vir
Maria gesé. Hulle het dadelik 'n plan
gemaak om iemand na die Here
Jesus te stuur sodat hulle vir Hom die
boodskap kon bring.

Toe die Here Jesus hoor dat
Lasarus siek is, was Hy nie verbaas of
hartseer nie. Hy het ook nie dadelik

opgestaan om Lasarus te gaan help
nie. “Hierdie siekte gaan nie by die
dood eindig nie,” het Hy gesé. Jesus
was baie rustig. Hy het twee dae later
opgestaan om na Lasarus te gaan.

“Kom, laat ons na Judéa gaan!” het
Hy vir sy dissipels gesé. Hulle het nie
gedink dat dit 'n goeie plan was nie.
’n Rukkie gelede het mense in Judéa
probeer om Jesus met klippe dood te
gooi. Die dissipels was bang dat die
mense dit weer gaan probeer doen.

“Hulle gaan My nie doodmaak nie,”
het Jesus gesé, “My werk op aarde is
nog nie klaar nie. Ons vriend Lasarus
slaap. Ek moet gaan om Hom wakker
te maak.”




Die dissipels het nie mooi verstaan
wat die Here Jesus bedoel het nie.
Hulle het gedink Lasarus lewe nog

en dat hy net slaap. Daarom het hulle
gevra: “Is dit nie beter dat ’'n siek
mens moet slaap nie? Dit help mos
dat hy gesond word?”

“Lasarus het klaar gesterf,” het
Jesus verduidelik.

Die volgende dag het hulle in
Betanié aangekom. Toe Martha hoor
dat Jesus naby was, het sy na Hom
toe gegaan en gesé: “Ag, Here, as U
maar net hier was sou my broer nie
gesterf het nie. Maar ek weet dat die
Vader aan U sal gee wat U ook al van
Hom vra.”

“Jou broer sal weer uit die dood
uit opstaan,” het die Here Jesus vir
haar gesé.

“Ek weet dat hy op die laaste dag
saam met al u kinders uit die dood uit
gaan opstaan. Hy het U ook liefgehad!
Ek glo dit!” het sy geantwoord.

Sy was reg. Daarom het Jesus dit
ook gesé: “Ek is die opstanding en die
lewe. As iemand in My glo sal hy lewe,
selfs al het hy gesterwe. Glo jy dit?”

“Ja, Here!” het sy geantwoord. “Ek
glo U is die Seun van God!” Martha
het ongelukkig nie mooi verstaan dat
die Here Jesus aan haar verduidelik
het dat Hy Lasarus op daardie
oomblik weer lewend sou maak nie.

Nadat Martha met Jesus gepraat
het, het sy Maria, haar sussie gaan
roep. “Jesus is hier en Hy wil graag
met jou praat,” het sy gesé. Maria het
vinnig na Hom toe gegaan.

“Ag, Here, as U hier was sou my broer
nie gesterf het nie!” het sy gesé. Sy
was baie hartseer. Maria het Jesus

na Lasarus se graf toe gevat. Jesus
was baie hartseer. Hy het ook gehuil
omdat die dood sy kinders en vriende
so seermaak.

Toe hulle by die graf kom het
Jesus vir die mense gesé om die graf
oop te maak. “O, nee!” het Martha
gesé, “dit ruik al sleg! Lasarus is al
vier dae lank begrawe.” Jesus het na
haar gekyk en gesé:

“Het ek nie gesé dat Hy wat in
my glo, die heerlikheid van God sal
sien nie?”

Die mense het die klip voor die
graf weggerol. Die Here Jesus het na
bo gekyk en toe gebid: “Vader, Ek
dank U dat U altyd hoor wanneer Ek
bid!” Daarna het Hy na die graf gekyk
en geroep: “Lasarus, kom uit!”

Na ’'n rukkie sien die mense
iemand wat in doeke toegedraai was
uit die graf uit stap. Dit was Lasarus.
Hy was weer lewend! “Haal die doeke
van hom af!” het Jesus gesé. Die
mense het Lasarus gou gehelp. Hulle
was almal verbaas! God het 'n groot
wonderwerk gedoen!

Ander mense was ongelukkig nie
so beindruk nie - hulle was jaloers dat
die mense so baie van Jesus gehou
het. “As Jesus ndg sulke dinge gaan
doen, gaan almal van Hom hou en van
ons vergeet!” het hulle gesé. “Jesus
moet doodgemaak word!” Die duiwel
het in hulle harte gewerk sodat hulle
nie God se heerlikheid kon sien nie.




Die Bybel -

'n meetstok
vir die lewe

| n die wéreld waarin

ons leef, is daar vir baie
dinge “maatstawwe”. ’'n
Maatstaf is 'n standaard wat
’n mens gebruik om iets te
beoordeel of te bepaal. 'n Liniaal
of 'n maatband is byvoorbeeld ’'n
maatstaf waarmee ons kan bepaal 1T

hoe lank iets is. ’n Maatstaf is iets wat oral T —

en altyd dieselfde is. Een sentimeter kan byvoorbeeld nie in een land
korter wees as in 'n ander land nie. Net so is 'n kilometer op enige plek in
die wéreld ewe lank en is 1 000 g oral in die wéreld gelyk aan 1 kg.

As ek dus wil meet hoe lank iets is, dan gebruik ek 'n liniaal of maatband
as maatstaf daarvoor. Ek hou dit daarteen, sodat ek kan sien hoe lank dit
is. As ek wil weet hoe swaar iets is, doen ek dieselfde - ek weeg dit op

’n skaal. As iemand byvoorbeeld beweer iets is 5 cm lank, dan glo ek dit
eers wanneer ek dit met ’n liniaal gemeet het. 'n Maatstaf is veronderstel
om ons te help om seker te wees van dinge soos afstand, lengte,
inhoudsmate, gewig, ensovoorts.

Miskien het jy al gehoor dat mense na die Bybel as “kanon” verwys.

Dit beteken iets heeltemal anders as 'n kandn wat in 'n oorlog gebruik
word om bomme mee af te vuur. Die woord “kanon” is afgelei van die
Hebreeuse en Griekse woorde wat “maatstok” beteken. 'n Maatstok was
iets wat in die Bybelse tyd soos ’'n liniaal gebruik is om die lengte van




voorwerpe te bepaal. Wanneer ons na die Bybel as “kanon” verwys, dan

bedoel ons dat die Bybel ons maatstaf vir alles in die lewe is. As ons

wil weet of iets waar is of nie, of iets reg of verkeerd is of nie, hoe alles
ontstaan het, hoe iemand gered kan word, of wat die rede vir sekere
dinge is, dan is die Bybel ons maatstaf. As mense byvoorbeeld sé dat
alles deur evolusie ontstaan het, meet ons dit aan die Bybel. Die Bybel
leer dat God die aarde en alles wat daarop is, uit niks geskep het. Ons glo

dit eerder as wat ons mense glo.

Die Bybel bestaan uit 66 boeke wat God deur verskillende Bybelskrywers
laat skryf het. Dit word in die Ou Testament (39 boeke) en die
Nuwe Testament (27 boeke) opgedeel. Ons bely in die Nederlandse
Geloofsbelydenis dat daar niks teen die kanonieke boeke gesé kan word
nie. Die rede waarom niemand iets daarteen kan sé nie, is omdat die
inhoud van hierdie boeke, van God self kom. 2 Timothels 3:16 sé: Die
hele Skrif is deur God ingegee ... Niemand kan met God stry nie, want
niemand weet meer of beter as Hy nie. Daarom het sy Woord gesag oor
ons lewens. Wanneer ons na sy Woord luister, luister ons na Hom.

Om hierdie rede skryf die Psalmdigter: U Woord is 'n

lamp vir my voet en °n lig vir my pad (Ps. 119:105).

Die Bybel is ons maatstaf vir alles in die

lewe. Dit wys vir ons die pad aan. Dit leer ons
wie God is en wie ons is. Dit leer ons wat

fout gegaan het in ons verhouding met
God en wat Hy gedoen het om daardie
verhouding weer reg te maak. Dit leer
ons ook wat waar is, wat goed is en
wat mooi is, sodat ons tot eer van

God kan lewe. Niks is méér waar as

die Bybel nie. As gelowiges meet ons
alles aan wat die Bybel sé. As dit wat
mense sé of dit wat die wetenskap

sé, verskil met dit wat die Bybel
daaroor sé, luister ons eerder na die
Bybel, want dit is die Woord van God.

